
НАВБАТДАГИ  
МАНЗИЛЛАР...

ЮРАК ОТА МАКОНИМ, 
ОНА ХАЛҚИМ ДЕЯ УРСИН!

ЯНГИ ҲАЁТ УЧУН, ЯНГИ ЎЗБЕКИСТОН УЧУН!ЯНГИ ҲАЁТ УЧУН, ЯНГИ ЎЗБЕКИСТОН УЧУН!

Олий Мажлис Қонунчилик  
палатаси Спикери ўринбосари, 
O‘zLiDeP Сиёсий Кенгаши Ижроия 
қўмитаси раиси Актам Хаитов 
“Uzbekistan GTL” заводида 
амалга оширилаётган ишлар 
билан яқиндан танишиб, ишчи-
хизматчилар билан очиқ мулоқот 
ўтказди.

Ўрта бўғин раҳбарлари – ҳудудлар, 
соҳалар ёки тармоқларга масъул 
баъзи мутасаддиларнинг фаолияти 
ҳамон оқсаётгани уларнинг 
ишлашдан кўра ўзини ишлагандай 
қилиб кўрсатишга интилиши билан 
изоҳланади, назаримда. Одамнинг 
кимлигини билмоқчи бўлсанг – амал 
бериб сина, деган таъриф уларга ҳар 
томонлама мос келади.

22 33

ЙЎЛ   АЗОБИ – ГЎР   АЗОБИ   ҚАЧОН   ТУГАЙДИ?ЙЎЛ   АЗОБИ – ГЎР   АЗОБИ   ҚАЧОН   ТУГАЙДИ?

44

55

Янги ҳаёт учун, янги Ўзбекистон учун!

СУВСУВ  ТЕКИН ҲАМ, ТЕКИН ҲАМ, 
АРЗОН ҲАМ ЭМАС! АРЗОН ҲАМ ЭМАС! 

ЧИНЧИН ЮРТИДАГИ  ЮРТИДАГИ ЧИНЧИН МУЛОҚОТЛАР МУЛОҚОТЛАР
Нега хитойликлар ўз Ватанини 
Хитой демайди? “Осмон ва ер 
орасидаги давлат” тушунчаси 
қандай келиб чиққан? “Катай” 

атамасига Марко Полонинг, 
“Чина” атоқли отига Алишер 
Навоийнинг алоқаси борми? 

Аввал хабар қилингани-Аввал хабар қилингани-
дек, Ўзбекистон Республикаси дек, Ўзбекистон Республикаси 
 Президенти Шавкат Мирзиёев  Президенти Шавкат Мирзиёев 
шу кунларда Хитой Халқ Ресшу кунларда Хитой Халқ Рес
публикасида давлат ташрифи публикасида давлат ташрифи 
билан бўлиб турибди. Вақтдан билан бўлиб турибди. Вақтдан 
унумли фойдаланиш мақсади-унумли фойдаланиш мақсади-
да дақиқасонияларигача аниқ да дақиқасонияларигача аниқ 
ҳисобкитоб қилинган кун тарти-ҳисобкитоб қилинган кун тарти-
бидаги учрашувларнинг дастлаб-бидаги учрашувларнинг дастлаб-
киси ХХР Давлат кенгаши Бош киси ХХР Давлат кенгаши Бош 
вазири Ли Цян билан ўтказилди.вазири Ли Цян билан ўтказилди.

Оламга машҳур ўша Халқ Оламга машҳур ўша Халқ 
йиғинлари уйида ташкил этилган йиғинлари уйида ташкил этилган 
дўстона мулоқотда кўп қиррали дўстона мулоқотда кўп қиррали 
амалий ҳамкорлик, энг аввало, амалий ҳамкорлик, энг аввало, 
савдоиқтисодиёт соҳасини савдоиқтисодиёт соҳасини 
янада кенгайтириш масалалари янада кенгайтириш масалалари 
кўриб чиқилгани O‘zLiDeP элек-кўриб чиқилгани O‘zLiDeP элек-
торати учун айниқса муҳимдир.торати учун айниқса муҳимдир.

Президентимиз Халқ Президентимиз Халқ 

сиёсий маслаҳат кенгаши сиёсий маслаҳат кенгаши 
 Бутунхитой  қўмитаси Раиси  Бутунхитой  қўмитаси Раиси 
Чжао Лэцзи билан ҳам учраш-Чжао Лэцзи билан ҳам учраш-
ди. Суҳбатда Ўзбекис тонХитой ди. Суҳбатда Ўзбекис тонХитой 
муносабатларида юксак дара-муносабатларида юксак дара-
жага эришилгани мамнуният жага эришилгани мамнуният 
билан қайд этилиб, бу галги билан қайд этилиб, бу галги 
ташриф ҳар томонлама страте-ташриф ҳар томонлама страте-
гик шерикликни кенгайтиришга гик шерикликни кенгайтиришга 
кучли суръат бағишлашига кучли суръат бағишлашига 
ишонч билдирилди.ишонч билдирилди.

Шавкат Мирзиёевнинг Шавкат Мирзиёевнинг 
Хитойга давлат ташрифидаги Хитойга давлат ташрифидаги 
ишбилармонлик тадбирлари ишбилармонлик тадбирлари 
доирасида Осиё инфратузил-доирасида Осиё инфратузил-
мавий инвестициялар банки мавий инвестициялар банки 
президенти Цзинь Лицюнь билан президенти Цзинь Лицюнь билан 
музокараси ҳам диққат маркази-музокараси ҳам диққат маркази-
да бўлди. Ушбу етакчи халқаро да бўлди. Ушбу етакчи халқаро 
молиявий институт билан страте-молиявий институт билан страте-
гик шерикликнинг янги босқичга гик шерикликнинг янги босқичга 

кўтарилиши мамлакатимиз кўтарилиши мамлакатимиз 
тадбиркорлари учун ниҳоятда тадбиркорлари учун ниҳоятда 
долзарб ўринга эга.долзарб ўринга эга.

Шундан сўнг Ўзбекистон Шундан сўнг Ўзбекистон 
Рес публикаси Президенти CNPC Рес публикаси Президенти CNPC 
нефтьгаз корпорацияси раиси нефтьгаз корпорацияси раиси 
Дай Хоулянни қабул қилди. Уч-Дай Хоулянни қабул қилди. Уч-
рашувда юртимизда ерости газ рашувда юртимизда ерости газ 
сақлаш сиғимларини барпо этиш сақлаш сиғимларини барпо этиш 
ва газ етказиш тизимларини мо-ва газ етказиш тизимларини мо-
дернизация қилиш, замонавий дернизация қилиш, замонавий 
бурғилаш технологияларини жо-бурғилаш технологияларини жо-
рий қилиш ва нефтьгаз тармоғи рий қилиш ва нефтьгаз тармоғи 
учун мутахассислар тайёрлаш учун мутахассислар тайёрлаш 
бўйича истиқболли лойиҳалар-бўйича истиқболли лойиҳалар-
ни амалга ошириш масалалари ни амалга ошириш масалалари 
муҳокама қилинди.муҳокама қилинди.

Яна бир муҳим учрашув Яна бир муҳим учрашув 
CITIC корпорацияси раҳбари Си CITIC корпорацияси раҳбари Си 
Гохуа билан ўтказилди. Мулоқот-Гохуа билан ўтказилди. Мулоқот-
да қўшма лойиҳалар портфе-да қўшма лойиҳалар портфе-

лини кенгайтириш масалалари лини кенгайтириш масалалари 
кўриб чиқилиб, асосий эътибор кўриб чиқилиб, асосий эътибор 
Ўзбекистоннинг йўлтранспорт Ўзбекистоннинг йўлтранспорт 
ва муҳандислик инфратузилма-ва муҳандислик инфратузилма-
си, ирригация тизимларини мо-си, ирригация тизимларини мо-
дернизациялашга қаратилди.дернизациялашга қаратилди.

Ташрифнинг асосий воқеа-Ташрифнинг асосий воқеа-
лари эса Хитой Халқ Республи-лари эса Хитой Халқ Республи-
каси Раиси Си Цзиньпин ҳамда каси Раиси Си Цзиньпин ҳамда 
Шавкат Мирзиёев иштирокида Шавкат Мирзиёев иштирокида 
тор ва кенг доиралардаги музо-тор ва кенг доиралардаги музо-
каралар бўлди. каралар бўлди. 

Мазкур муҳокамаларнинг Мазкур муҳокамаларнинг 
мазмунмоҳиятига бағишлан-мазмунмоҳиятига бағишлан-
ган “ЧИН ЮРТИДАГИ ЧИН ган “ЧИН ЮРТИДАГИ ЧИН 
 МУЛОҚОТЛАР” сарлавҳаси ости- МУЛОҚОТЛАР” сарлавҳаси ости-
даги батафсил шарҳимиз билан даги батафсил шарҳимиз билан 
“XXI asr”нинг навбатдаги сонида “XXI asr”нинг навбатдаги сонида 
танишасиз.танишасиз.

Зеро, ташриф ҳали давом Зеро, ташриф ҳали давом 
этмоқда!этмоқда!

ДИҚҚАТ, АНОНС!

навбатдаги  Манзиллар

ОЛИЙ МАЖЛИС  
ҚОНУНЧИЛИК ПАЛАТАСИ 
СПИКЕРИ ЎРИНБОСАРИ,  
O‘zLiDeP СИЁСИЙ КЕНГАШИ 
ИЖРОИЯ ҚЎМИТАСИ РАИСИ 
АКТАМ ХАИТОВ “UZBEKISTAN 
GTL” ЗАВОДИДА АМАЛГА 
ОШИРИЛАЁТГАН ИШЛАР БИЛАН 
ЯҚИНДАН ТАНИШИБ, ИШЧИ-
ХИЗМАТЧИЛАР БИЛАН  ОЧИҚ 
МУЛОҚОТ ЎТКАЗДИ.

Корхона раҳбари Алишер Баҳодиров 
ишлаб чиқарилаётган синтетик ёқилғи-
нинг сифатини жаҳон стандартларига му-
вофиқлигини доимий назорат қилиш, тай-
ёр маҳсулотларни сақлаш, сотиш ҳамда 
истеъмолчиларга етказиб бериш жара-
ёнлари хусусида батафсил сўзлаб берди.

Алоҳида таъкидлаш жоизки, замо-
навий корхона цехларида ўрнатилган 
11 мингга яқин ускуна ва қурилмалар-
нинг синхрон ишлашини назорат қилиш, 
маҳсулот узлуксизлигини таъминлаш, 
технологик жараёнларни бошқариш би-
лимдон ёшлар ва малакали  маҳаллий 
мутахассисларга ишониб топширилган. 
Муҳандис-техниклар, шунингдек, иш-
чи-хизматчиларнинг маҳоратини мутта-
сил оширишга жиддий эътибор қаратила-
ётир. 

Заводда ҳар йили 1 миллиард АҚШ 
доллари ёки 12,8 триллион сўмдан ортиқ 
импорт ўрнини босувчи нефть маҳсулот-
лари ва углеводород хомашёлари ишлаб 
чиқариш режалаштирилган. Диққатга са-
зовор жиҳати, Sasol технологияси асо-
сида мажмуада дунёда илк бор табиий 
газдан ишлаб чиқарилган синтетик ави-
акеросин маҳсулоти учун 2022 йилнинг  
19 сентябрь куни Миллий сертификат-
лаштириш тизимининг мувофиқлик сер-
тификати олинган бўлиб,  ярим синте-
тик Jet A-1 ёқилғиси авиакомпанияларни 
барқарор таъминлашга хизмат қилади. 

*** 
O‘zLiDeP раҳбари Актам Хаитов 

“Шўртан газ кимё мажмуаси” МЧЖ 
муҳандис-техник ходимлари ва иш-
чи-хизматчилари билан мулоқот чоғида 
мамлакат ижтимоий-иқтисодий барқа-
рорлигини таъминлаш борасида амал-
га оширилаётган ишлар,  парламент 
фаолияти, қонунчиликдаги янгиликлар 
ҳақида  батафсил сўзлаб берди. Прези-
дентимиз раислигида макроиқтисодий 
барқарорлик ва иқтисодий ривожла-

нишни таъминлаш бўйича бўлиб ўтган 
селектор йиғилишида жорий йилда ял-
пи ички маҳсулот ҳажмини камида 6 
фоизга кўпайтириб, 100 миллиард дол-
ларга етказиш, саноатда 7 фоиз ўсиш-
га эришиш, солиқлар тушумини таъмин-
лаш, яширин иқтисодиёт ва иқтисодий 
жиноятчиликка қарши курашиш, аҳо-
лини камбағалликдан чиқариш ва бан-
длигини таъминлаш  борасида устувор 
вазифалар белгилаб берилгани ҳақида 
тўхталди.    

 “Ўзбекистон – 2030” стратегиясида 
барқарор иқтисодий ўсиш орқали даро-
мади ўртачадан юқори бўлган давлатлар 
қаторидан ўрин олиш, аҳоли талаблари-
га ва халқаро стандартларга тўлиқ жа-

воб берадиган таълим, тиббиёт ва ижти-
моий ҳимоя тизимини ташкил қилиш, 
аҳоли учун қулай экологик шароитларни 
яратиш ғоялари юзасидан партиянинг 
чора-тадбирлар режаси тасдиқлангани 
ва ижросини таъминлаш борасида кенг 
кўламли ишлар амалга оширилаётганини 
қайд этди.  

–  Президентимиз  ташаббуси билан 
олиб борилаётган “Яшил макон” умум-
миллий лойиҳасида бутун халқимиз, жум-
ладан, ушбу корхона жамоаси ҳам фаол 
иштирок этаётгани хайрлидир, –  деди  
А. Хаитов. –  Мажмуага келаверишда йўл 
атрофларида томчилатиб суғориш тех-
нологияси асосида мевали ва манзарали 
дарахтлар  экилибди. Ғузор тумани йи-
рик корхоналар жойлашган ҳудуд бўл-

гани учун ҳам кўпроқ дарахтлар экиш 
табиат мусаффолигини таъминлашга 
ҳисса қўшади. Эман, акация, арча, қай-
рағоч, тут каби иқлимга мос манзарали 
дарахт кўчатлари экилса, бехато кўка-
ради. Кўкаламзорлаштириш биз учун ҳа-
ёт-мамот масаласидир. Мусаффо ҳавода 
тўйиб-тўйиб  нафас олиб, узоқ яшамоқ-
ни орзулаган инсон ўз хонадонида ёки 
маҳалласида лоақал икки дона кўчат эки-
ши керак.  

***
Ўзбекистон фермер, деҳқон хўжалик-

лари ва томорқа ер эгалари кенгаши раи-
си Актам Хаитов раҳбарлигидаги респуб-
лика ишчи гуруҳи аъзолари Деҳқонобод 
туманида томорқачиликни ривожланти-
риш борасида олиб борилаётган ишлар 
билан танишди. 

Карашина маҳалласида яшовчи Одил 
Дониев катта йўл ёқасидаги сайхонликда 
лимонзор ташкил этган экан. Бир гек-
тар майдонга 2 минг дона лимон кўчати 
экиб, ҳар йили 4-5 тонна сифатли ҳосил 
олмоқда. Оқова сув бу ерларда мутлақо 
йўқ. Машинада сув олиб келиниб ҳовуз-
лар тўлдирилади ва қувурлар орқали 
томчилатиб суғорилади. Лимон кўча-
ти етиштириб, катта даромад қилаётган  
оилавий тадбиркорлар ҳам бор. Бир 
йиллик бир туп лимон кўчати  25 минг 
сўмдан сотилмоқда.  

Чамбил қишлоғида яшовчи Ихти-
ёр Азимов 6 сотих майдонда 4 400 до-
на коврак кўчатини экиб парваришла-
япти. Оилавий тадбиркор етти йилдан 
сўнг коврак ҳосил бера бошлагач, ҳар 
йили иккита машина сотиб олишга ета-

диган даромад қилишни режалаяпти. 
Маҳаллада кўпчилик коврак етиштириш-
ни йўлга қўйган. Бир килограмм коврак 
уруғи экилса, 50 минг дона кўчат етишти-
риш мумкин. Томорқа ер эгаси Дилафрўз 
Азимованинг таъкидлашича, икки йиллик 
коврак кўчати 3 минг сўмдан сотилмоқда. 

Катта Ўра дарёси ёқасидаги Бозор-
тепа қишлоғи боғбонлари узумдан мўл 
ҳосил олишиб, рўзғорларига барака ки-
ритишяпти. Оқработ қишлоғида яшовчи 
Исмоил Қулназаров 5 камерали 12 тон-
налик совуткич қурмоқчи экани, кел-
гусида етиштирилган кишмиш, тоифи 
узумларини шу ерда сақлаб, қиш ойла-
рида яхшигина нархда сотиб, даромади 
эвазига  олган молиявий кўмагини тўла-

моқчилигини билдирди. Унга банкдан 
кредит олишга  амалий ёрдам берила-
диган бўлди. 

Мулоқотлар чоғида ишчи гуруҳи  
аъзолари инкубатордан жўжа очтириб, 
парвариш қилиш, тоғ шароитида эчкичи-
ликни ривожлантириш, Деҳқонобод қу-
лупнай мактабига асос солиш юзасидан 
тавсиялар берилди.  

***
Ишчи гуруҳ аъзолари Ғузор тумани-

да фаолият олиб бораётган фермерлар-
ни қийнаб келаётган муаммоларни ҳам 
ўрганишди ва уларни бартараф этиш 
борасида мутасаддиларга тегишли кўр-
сатмалар берди. Мулоқот чоғида Пре-
зидентимизнинг жорий йил 5 январдаги 
“Қуйи бўғинда сув ресурсларини бошқа-
риш тизимини такомиллашти-
риш ҳамда сув 

ресурсларидан фойдаланиш самарадор-
лигини ошириш чора-тадбирлари тўғри-
сида”ги қарорида аҳолининг сувдан фой-
даланиш маданиятини юксалтириш, сув 
текин деган тушунчадан воз кечиш, те-
жамкор технологияларни ўрнатган ҳолда 
сувдан оқилона фойдаланиш борасида 
устувор вазифалар белгилаб берилгани-
ни таъкид лади.

–  Хўжалигимиз тасарруфида 45 гек-
тар ер бўлиб, пахта ва ғалла етиштира-
миз, –  дейди Ғузор туманидаги “Алижон 
паҳлавон” фермер хўжалиги раиси Илёс 
Дагаров. –  Ўзим “Чўмичли” МФЙга қа-
рашли Занги бобо қишлоғида яшайман. 
Чимқўрғон сув омборида кейинги йил-
ларда сув бўлмагани сабабли ўтган йили 
“Оқсарой кластер” билан 20 гектар май-
донга пахта етиштириш юзасидан тузган 
шартномамни бажаролмадим. 100 мил-
лион сўмга куйдик. Бу йил ҳам 15 гек-
тар майдонга чигит экишни режалаштир-
япман. Аммо суғориш мавсумида яна сув 
бўлмаса нима қиламиз, деган хавотир-
даман. Агар Қорасув насос станциясига 
қарашли артезиан қудуғи  ишлатилганда, 
бизга ҳам суғориш учун захира ярати-
ларди. Шу масалада  менга ёрдам бер-
сангиз?

Актам Хаитов фермерларга бир-
жадан рўйхатдан ўтган ҳолда  иқти-
содий-ҳуқуқий билимларини ошириш, 
ҳақ-ҳуқуқларини ҳимоя қилиш, сув, ми-
нерал ўғит ва ёқилғи таъминотини яна-
да яхшилаш, ҳисобчиларни брокерлик-
ка ўқитиш, шартномаларни пухта тузиш, 
экин  майдонларини суғориш учун сув 
таъминотини  яхшилаш борасидаги 
ишларни талаб даражасида ташкил этиш 
юзасидан тавсиялар берди.   

***
Ғузорлик ишбилармон томорқачи-

лардан бири Меҳнатобод маҳалласида 
яшовчи Тўлқин Муҳаммадиев 20 сотих 
майдонда кўкат етиштириб, ҳар йили  
50 млн сўм даромад қилмоқда. Унинг 
маҳалладоши Шерзод Нормуродов 5 со-
тих майдонда кўкат етиштириб, рўзғори-
га барака киритмоқда. 

“Янгиобод” МФЙда яшовчи Бегали 
Тўраев 24 йилдан буён гул етиштириш 
билан шуғулланади. Бугунги кунда тур-
муш ўртоғи Шаҳзода Бегимова билан  2 
сотих майдонда 100 хил гулни етишти-
риб, туман бозорларига чиқаришяпти. 
Унинг айтишича,  оқова сув баҳор ой-
ларида бир марта келади. Ўшанда ҳам 
нав бат тегмайди. Сувни машинада со-
тиб олиб, ҳовузда тўплаб, гулларни 
суғоришади. Ҳар йили соф даромад 20 
миллион сўмдан ошади. Иссиқхонани  
кенгайтириб, 6 нафар маҳалладошини  
иш билан таъминламоқчи.

Шу қишлоқда яшовчи Мансур бобо 
етмишдан ошган бўлса-да, фарзандла-
рига бош бўлиб, тадбиркорлик билан 
шуғулланмоқда. Асаларичиликда ҳам 
ҳамқишлоқларига устоз. Оила аъзолари 
асал, сут маҳсулотлари тайёрлаб, по-
мидор, бодринг ва кўкатлар етиштириб, 
яхшигина даромад олишаётир. Оила бе-
каси Ниҳоят момо Раҳмонова иссиқхо-
нада келинлари билан ишлаб, сабзавот 
ва турли кўкатлар етиштиришади. 2,5 
гектар майдондаги 4 800 туп ток кўча-
ти, орасига пиёз экиб қўйишибди. Пиёз 
мавсум давомида 12 марта сув ичиши-
ни ҳисобга олсак, томорқачиларга ҳам 
осон эмаслиги ойдинлашади.  Токлар 
уйғониб, гуллагунга қадар пиёз 
ҳосили йиғишти-

риб олинади. Ҳар йили 10 гектар май-
дондан 230 тоннадан ошиқ сабзи оли-
шади. 

Отахоннинг ихтироси бўлган сабзи 
ювиш ускунаси барчани ҳайратга солди. 
Ишчи гуруҳ у кишининг фарзандларига 
200 тонналик совуткич олиш учун банк-
дан молиявий кўмак берилиши ҳамда Чи-
роқчи туман томорқачилик илмий-амалий 
марказига қарашли ерлардан 10 гектари-
ни савзавот етиштириши учун ажратиб 
берилишини билдирди.

*** 
Ишчи гуруҳ аъзолари Қарши тумани-

даги Акиш қишлоғида фаолият олиб бо-
раётган  оилавий тадбиркор Яшин Эрга-
шев хонадонида ҳам бўлишди. У ҳар йили 
400 минг дона кўчат етиштириб, фермер 
хўжаликлари ва томорқачиларга етказиб 
беришни йўлга қўйган. 5 нафар маҳалла-
дошини иш билан таъминлаган. Яшин кен-
гаш раисига мурожаат этиб, ҳовлисида-
ги иссиқхона торлиги, агар имкон бўлса, 
каттароқ ерни ижарага олишда амалий 
ёрдам сўради. Шу куни ишчи гуруҳ аъзо-
лари туман ҳокими билан ҳамкорликда 
“Манғит” МФЙ ҳудудидаги бир пайтлар 
хўжалик тасарруфида  бўлган, ҳозирда 
фойдаланилмай ётган 5 гектар ерни  кў-
чат ва помидор, бодринг, цитрус мевалар 
етиштириш учун акишлик томорқачига 
ажратиб берилиши бўйича маслаҳатла-
шиб олишди.

***
Қарши туманидаги Аҳиллик кўча-

сида нохуш манзара кўпчиликнинг кўн-
глини хира қилди. Аҳоли кўча ўртасида-
ги зовурни чиқиндихонага айлантириб 
олишган экан. Суви қуриб қолган маз-
кур зовур сув идиши дейсизми, чорва 
моллари гўнги дейсизми, кул ва бошқа 
чиқиндилар билан тўлибди. Наҳот бу ер-
да маҳалла оқсоқоли йўқ. Ҳадемай кун-
лар исийди. Ташланган нарсалар атро-
фга бадбўй ҳид тарқатгани етмагандай, 
болалар ўртасида юқумли касалликлар 
кўпайишига сабаб бўлиши аниқ. Гуруҳ 
келаётганини эшитган одамлар чиқин-
диларни ёқиб, тупроқ билан кўмишга 
киришиб кетишди. Бир зумда ҳамма ёқ-
ни ёқимсиз ҳид босди. Хўш, биз боргу-
нимизча бу нохуш ҳолатдан туман дав-
лат санитария эпидемиология назорати 
маркази ёки “Тоза ҳудуд” корхонала-
ри наҳот бехабар бўлса? Шундоғам  бу 
йилги қишнинг қуруқ, ёғингарчиликсиз 
келаётгани туфайли экологик аҳвол 
янада ёмонлашаётгани ҳаммамизни 
ҳуш ёр торттириши керак-ку!

Сайфулла ИКРОМОВ,  
“ХХI asr” мухбири

ОДАМЛАР ОРАСИДА

 — “UZBEKISTAN GTL”,  “ШЎРТАН ГАЗ КИМЁ МАЖМУАСИ” ВА  
ДЕҲҚОНОБОД, ҒУЗОР, ҚАРШИ ТУМАНЛАРИ БЎЛДИ

ЎРТА БЎҒИНДАГИ РАҲБАРЛАРНИ МУТАСАДДИЛАР 
ЯНГЛИҒ ТАЪРИФЛАШ УРФГА КИРГАН. ҲУКУМАТ 
БИЛАН АҲОЛИ ОРАСИДАГИ МУНОСАБАТЛАРДА ШУ 
ОДАМЛАРНИНГ ЎРНИ БЎЛАКЧА. ҚАЕРДА УЛАР ЯХШИ 
ИШЛАСА, АҲОЛИ ИСЛОҲОТЛАРНИ ИЖОБИЙ БАҲОЛАЙДИ. 
НЎНОҚЛАР КУРСИГА ЎТИРИБ ҚОЛГАН ҲУДУДЛАРДА 
ЭСА ЁШУ ҚАРИ ЮСУФБЕК ҲОЖИНИНГ ИЗТИРОБИНИ 
ХИРГОЙИЛАБ ЮРАВЕРАДИ. НА ИЛОЖ, ДЕЯ ЕЛКА 
ҚИСАВЕРАДИ. ҚАЙСИ ИЗТИРОБ НАЗАРДА ТУТИЛГАНИНИ  
ШАРҲИМИЗ СЎНГГИДА АЙТГАНИМИЗ МАЪҚУЛ.

Ўзбекистон Республикаси Президенти Шавкат 
 Мирзиёев ўтган ҳафтанинг уч кунида иккита катта ва жид-
дий йиғилиш ўтказганидан хабардорсиз. Ўзини қийнаб 
ишламаганларни келажак авлод асло кечирмаслигини об-
дон уқтирди давлат раҳбари. Мудроқларни уйғотишдир 
ушбу жонкуярликнинг боиси. 

Умид билан тайинланган мутасаддиларнинг айримла-
рини салдан кейин ғафлат босганини, бошқалари бепар-
волик кўчасида лоқайдлар ошносига айланганини сезган 
давлат бошлиғи не қилсин? Катта-кичик амалдорларни 
ҳадеб ўзгартиравериш ҳам мушкулни осон этмайди. Мо-
домики, раҳбарларнинг миясини зарарли нарсалардан 

тозалаб, элпарварлик “дастури”ни жойлаш учун Прези-
дент қайта-қайта муҳокама ўтказишга мажбур бўляпти. 
Соҳибқирон Амир Темур ибораси билан айтганда, бир қўл-
да адолат, иккинчисида беғаразлик шамини тутиб умр йў-
лини ёритишдан ўзга чора қолмаётир.

...16 январь. Макроиқтисодий барқарорлик ва 
иқтисодий ривожланишни таъминлаш бўйича устувор 
вазифалар муҳокамаси.

...18 январь. Инвестиция, экспорт ва саноат соҳа-
ларидаги устувор вазифалар муҳокамаси.

Мазмун-моҳиятига кўра, шу икки йиғилишни бир кун-
да битта қилиб ўтказиш мумкин эди. Лекин Президент 
ўзаро яқин соҳаларни алоҳида-алоҳида, ички тармоқлар 
кесимида кўриб чиқди. “Хўп бўлади”чиларнинг юраги ўз-
бекман дея, Ватан дея гупиллаб уриб кетармикан деган ни-
ятда шундай қилди.

Аслида индивидуал ёндашув – оқиллик омилидир. 
Умумий гаплар таъсир қилганида бугун давлат раҳбари 
тилга олаётган муаммоларнинг қанчаси аллақачон ечилган 
бўларди. Янги форматда, ўта танқидий руҳда ўтган йиғи-
лиш иқтисодиёт мажмуаси тарихида илк бор кузатилиши. 
Муҳокамаларнинг ўзини қўйинг, унга тайёргарлик ишлари 
ҳам қаттиқ бўлгани кучли таҳлилдан яққол билинди. Буни 
2030 йилга бориб ялпи ички маҳсулот ҳажми бўйича 160 
миллиард долларлик, 2024 йилнинг охиригача 100 милли-
ард долларлик маррани забт этишга шароит яратадиган 
мавжуд имкониятлар юзасидан келтирилган аниқ маълу-
мотлардан ҳам англаса бўлади.

Энди ҳар бир амалдор фаолияти халқнинг ундан қан-
чалик розилигига қараб баҳоланади. Демак, ижроия ҳоки-
миятининг масъулияти каррасига ошади. Раҳбарлар иши-
нинг натижаси ойлик, чораклик ва йиллик самарадорлик 
кўрсаткичлари (KPI)да акс этади, ҳеч нарсага жавоб бер-
майдиган ўринбосарлар сони қисқаради.

Шавкат Мирзиёев бунинг учун, аввало, энг катта ис-
лоҳотчи саналган иқтисодий комплекс ходимлари астой-
дил ишлаши кераклигини қайта-қайта таъкидлади. Маса-
лан, умумий саноат ҳажми ўсгани билан ишлаб чиқаришда 
қўшилган қиймат 40 фоиздан ошмаяпти. Булар асосан 
импортга қарамлик, энергия истеъмоли юқорилиги ва ор-
тиқча харажатлар кўплиги сабаб юз бермоқда. Шу боис 
мажмуа раҳбарлари ва барча давлат корхоналари учун  
“2024 йил – таннархни қисқартириш ва самарадорлик йи-
ли” бўлиши, харидлар ва логистикани мақбуллаштириш, 
энергия ресурсларини тежаш ва рақамлаштириш орқали 
харажатни камайтириш лозимлиги кўрсатиб ўтилди.

Молиявий интизом хусусида сўз юритилар экан, Сир-
дарё ва Жиззах вилоятларида солиқ тушумлари 20 фоиз 
ўсган бўлса, Хоразм, Бухоро ва Қашқадарёда бу кўрсаткич 
7 фоизга ҳам етмагани танқид қилинди. Бундай ҳолатлар 
ҳудудий солиқчилар иши сустлигининг далилидир. Инчу-
нун, қотиб қолган тизим тузилмаси қайта кўриб чиқилиб, 
янги йўналишлар белгиланди.

Биринчи йўналиш – жойлардаги 40 мингта бюджет 
ташкилоти билан ишлаш вазифаси Солиқ қўмитасида янги 
ташкил қилинадиган Туманлараро бюджет ташкилотлари 

инспекциясига ўтказилади. Ушбу инспекция тўлиқ рақам-
лаштирилади ва Ғазначилик электрон тизимига интегра-
циялашади.

Иккинчи йўналиш – солиқ қарзини ундириш бўйича 
ҳам алоҳида инспекция ташкил этилиб, унга Мажбурий 
ижро бюросида мавжуд қатор ваколатлар берилади. Қў-
шимча 200 нафар солиқчи маҳаллабай ишлаш тартибига 
ўтказилади.

Учинчи йўналиш – жами солиқ тушумининг 50 фои-
зини берадиган 80 та энг йирик корхона ва 35 та тижо-
рат банки билан ишлайдиган янги тузилма ташкил қилина-
ди. Йирик солиқ тўловчилар бўйича инспекция таркибида 
бўладиган бу бўлинма Иқтисодиёт ва молия вазирлиги би-
лан бевосита ҳамкорликда фаолият олиб боради.

Чуқур таҳлил чиғириғидан ўтиш гали божхона соҳа-
сига келганда, ўтган йили импорт товарларига салкам 60 
триллион сўмлик имтиёз қўллангани, лекин уларнинг са-
марадорлиги сезилмаётганлиги қайд этилди. Энди божхо-
начилар имтиёз билан кирган товарларни бирма-бир 
кўриб чиқади. Сарагини саракка ажратади. Ўрганишлар 
шуни кўрсатмоқдаги, хизматлар, қурилиш, саноат соҳала-
рида катта миқдордаги айланма “соя”да қолмоқда. Яши-
рин иқтисодиёт адолатли рақобатга, ҳалол тадбиркорлар 
фаолиятига тўсиқ бўлаётир.

Ўтган йили бюджетдан 1,2 триллион сўмлик ноқону-
ний харажат ҳамда 200 миллиард сўмлик камомад ва ўғри-
ликларга йўл қўйилгани аниқланган. Соғлиқни сақлаш, 
қишлоқ хўжалиги соҳаларидаги дастурларга ажратилган 
маблағлар тўлиқ фойдаланилмаган. Шунингдек, аслида 
ишламайдиган ходим ёки бажарилмаган иш учун ҳақ ёзиш, 
асоссиз ссуда ёки мукофот пуллари олиш каби ҳолатлар 
кўпайган. Бу борада Иқтисодиёт ва молия вазирлиги ҳузу-
ридаги Давлат молиявий назорати инспекцияси фаолияти 
қониқарсиз экани кўрсатиб ўтилди. Шунинг учун ҳам маз-
кур инспекция Бош прокуратура ҳузуридаги Иқтисодий 
жиноятларга қарши курашиш департаментига ўтказилиши 
белгиланди.

Иқтисодиёт комплекси билан ўтказилган танқидий 
йиғилишда кўрилган ҳар бир масала O‘zLiDeP электорати 
фаолиятига ҳар томонлама тааллуқлиги билан ҳам аҳами-
ятлидир. Чунки Президент тилга олган йўналишлар у ёки 
бу шаклда партия дастурида, сайловчиларга берган ваъ-
даларида ҳам ўз аксини топган. Бу ваъдаларнинг бажари-
лиши сайловлар йилида жуда муҳим ўрин тутади.

Орадан бир кун ўтиб чақирилган иккинчи муҳока-
ма – инвестиция масалалари бўйича йиғилишда кескин 
чоралар ҳам кўрилди. Сусткашликка йўл қўйгани учун 
инвестициялар, саноат ва савдо вазири ўринбосари 
ҳамда иккита агентлик директори ишдан олинди.

Комплекс учун масъул бош вазир ўринбосари  
Ж. Ходжаев чорак якунигача ўзгариш қилмаса, лавозими-
га лойиқ лиги кўриб чиқилиши тўғрисида огоҳлантирил-
ди. Техник тартибга солиш соҳасидаги барча ҳуқуқий жа-
раёнларни талаб даражасига етказиш учун адлия вазири  
А. Тошқулов масъул этиб белгиланди. Икки ойда соҳани тар-
тибга солмаса, лавозимидан озод этилиши айтиб ўтилди.

Сўнгги олти йилда юртимизга хориждан қарийб 50 

миллиард доллар инвестиция кирган. Ўтган йили ялпи 
ички маҳсулот ҳам, саноат ҳам 6 фоизга ўсган. Бироқ то-
варлар экспортида ўсиш бўлмаган. Мамлакатимиз серти-
фикатларини тан олиш бўйича хорижий шериклар билан 
ишлаш лозим даражада ташкил этилмаган. Халқаро молия 
ташкилотлари иштирокидаги 480 миллион долларлик 5 та 
лойиҳа бўйича ўзлаштириш бошланмаган. Ҳудудларда мо-
лиялаштирилиши тўлиқ якунланган 8 триллион сўмлик қа-
рийб мингта лойиҳа ҳалигача ишга тушмаган.

Президент ўтган йили 2 та драйвер тармоқ ва 4 та ҳу-
дудда 2022 йилга нисбатан экспорт ҳажмлари камайгани-
ни қаттиқ танқид қилди. Экспортнинг 50 фоизи ҳанузгача 
4 та бозорга тўғри келмоқда. Ёки хорижга товарларнинг 
учдан бир қисми хомашё сифатида сотилаётгани ҳалиям 
мутасаддиларни ташвишга солмаяпти. Ўзбекистон “GSP+” 
тизимига қўшилиб, Европага 6 минг 200 турдаги товарлар-
ни божсиз олиб кириш имкониятига эга бўлса-да, ўтган 
йили бу тизим доирасида бор-йўғи 384 турдаги товарлар 
экспорт қилинган холос. Мева-сабзавот экспорти учун хо-
рижий давлатларнинг фитосанитар рухсатлари олингани-
га қарамасдан, бундан тўлиқ фойдаланилмаган.

Шу боис Ўсимликлар карантини ва ҳимояси агентли-
гининг иш услуби ва ёндашувлари тўлиқ ўзгариши айтил-
ди. У янги салоҳиятли бозорлар топиш, экспортбоп маҳсу-
лотлар экилишини ташкиллаштиришга ҳам масъул бўлади. 
Чегарадаги барча назорат функциялари Божхона қўми-
тасига ўтказилади. Экспортни рағбатлантириш агентли-
ги Савдони ривожлантириш компанияси сифатида қайта 
ташкил этилади.

Ўтган йили балиқчилик, паррандачилик, заргарлик, 
асаларичилик ва ипакчилик тармоқларида, Самарқанд ва 
Тошкент шаҳарларида, шунингдек, 12 та туман ва шаҳарда 
инвестициялар ҳажми нисбатан камайган. 

Айрим корхоналарнинг экспорт ҳажми олинган кре-
дитдан кам бўлган бўлса, баъзилари кредит олиб, умуман 
экспорт қилмаган. Шунингдек, ўтган йили халқаро стан-
дарт жорий қилиш ва сертификат олиш учун 4,5 миллиард 
сўм маблағ берилган 31 та корхона экспорт билан шуғул-
ланмаганига нима дейсиз? Экспорт агентлиги экспортчи-
ларга ҳақиқий кўмакчи бўлиш ўрнига давлатдан берилган 
тайёр пулни йўналтирадиган “бухгалтер-кассир”га айла-
ниб қолгани ҳам лоқайдлик оқибати эмасми?

Юртимизда 24 та махсус иқтисодий зона ташкил қи-
линган. Уларга соддалашган тартибда ер ажратилиши, 
солиқдан имтиёзлар белгиланган. Лекин бу имкониятдан 
нима учундир тўлиқ фойдаланилмаяпти. Масалан, респуб-
лика бўйича бундай ҳудудларнинг инфратузилмаси бор 
800 гектар майдони бўш турибди. Шу боис иқтисодий зо-
наларни ривожлантириш бўйича янги тажриба амалга оши-
рилади. Хусусан, Бухоро, Навоий ва Тошкент вилоятидаги 
махсус саноат зоналарининг 240 гектар майдони хорижий 
компанияларга аутсорсинг асосида бошқарувга берилади.

– Ҳар бир раҳбар фидойи бўлиб, Ватани ва халқи-
ни севиб, тизими билан бирга ўз вазифаларини виждо-
нан бажарса, биз қўяётган марраларга албатта эришса 
бўлади, – деди Президент. – Мана, мисол учун, мамла-
катимизда цементга йиллик эҳтиёжни ортиғи билан 

қоплай оладиган ишлаб чиқариш қувватлари ишга ту-
ширилган. Лекин мутасаддилар цементдан юқори қў-
шилган қийматли маҳсулотларни кўпайтириш, экологи-
яга зарарли таъсирни камайтирувчи технологияларни 
жорий қилиш ўрнига яна 22 та цемент заводи қуриш 
таклифини бераётгани ажабланарли. Ёки сўнгги уч 
йилда четдан 14,2 миллиард долларлик асбоб-ускуна-
лар олиб келинди. Бироқ шунча технология киритила-
ётгани билан ҳудудларнинг саноат экспорти шунга му-
таносиб ошмаган. Шунча маблағ ҳисобига саноат ва 
экспорт ўсмаяпти-ми, демак ё лойиҳа “шиширилган”, ё 
кераксиз ускуна олиб келинган, ёки бу технологиялар-
ни ишлатишни биладиган мутахассис йўқ.

Гап яна мутасаддиларга келиб тақалган экан, баъзи 
ҳудудлар номини аниқ келтириб ўтиш жоиз. Жумладан, 
хорижий инвестициялар ҳажми 2023 йилда 1,6 баробар 
ўсган бўлса-да, энг катта салоҳиятга эга Самарқанд ва 
Тошкент шаҳрида бу кўрсаткич имкониятга яраша бўлма-
гани яна ўша масъулият, яна ўша ватанпарварлик етишма-
ётганини англатаверади. Шунингдек, 6 та туман ва шаҳар-
да ўзлаштирилган инвестиция 10 миллион долларга ҳам 
етмаган. Шофиркон, Янгиобод, Нуробод, Пахтачи, Фурқат 
ва Хива тумани ҳокимларига консалтинг компаниялар то-
монидан 800 миллион долларлик 241 та тайёр инвестиция 
лойиҳа таклифлари ишлаб берилган бўлса-да, ҳокимлар 
тайёр лойиҳаларга ҳам инвестор топмаган.

Нукус, Жиззах, Бекобод шаҳарлари, Шароф Раши-
дов, Деҳқонобод, Учқўрғон, Урганч туманларида эса са-
ноат маҳсулотларини ишлаб чиқаришда ўсиш йўқ. Шу 
муносабат билан Президент бош вазирга ушбу 7 та ҳу-
дуд ҳокимларининг лавозимига лойиқ ёки нолойиқлигини 
кўриб чиқишни топширди.

Янги форматдаги муҳокамада вилоятлар раҳбарла-
ри қандай ишлаётгани ҳам аниқ мисолларда чуқур таҳлил 
қилинди. Жумладан, Фарғона вилояти ҳокими 2022 йилда 
Япония ва Германияга, 2023 йилда Жанубий Корея ва Хи-
тойга бориб 1,8 миллиард долларлик 42 та лойиҳа бўйича 
келишувга эришгани таъкидланди. Аммо шу 42 та лойиҳа-
дан  39 та лойиҳа бўйича ҳали иш бошланмаганини нима 
деб аташ мумкин? 

Сирдарё вилояти ҳокими эса охирги икки йилда иккита 
хорижий сафарда атиги 180 миллион долларлик 17 та лойи-
ҳа бўйича шартнома қилган. Эскича қараш туфайли шу лойи-
ҳалардан ҳозирда 6 тасидаги ишлар тўхтаб қолган. Яъни, 
жаноб ҳокимларимиз миллиард-миллиард долларлик лойи-
ҳа таклифларини хорижий ҳамкорлар билан ишлаб чиқиб, 
уларни ўзлари дастурга киритганига қарамай, лойиҳаларни 
юргизиш масаласини ўз ҳолига ташлаб қўйган. 

Ўрта бўғин раҳбарлари – ҳудудлар, соҳалар ёки 
тармоқларга масъул баъзи мутасаддиларнинг фаоли-
яти ҳамон оқсаётгани уларнинг ишлашдан кўра ўзини 
ишлагандай қилиб кўрсатишга интилиши билан изоҳла-
нади, назаримда. Одамнинг кимлигини билмоқчи бўл-
санг – амал бериб сина, деган таъриф уларга ҳар то-
монлама мос келади. Дастлабки кунлари маромида 
ҳаракат қилишади. Орадан бироз фурсат ўтгач кибрга 
берилиб, оддий муомала маданиятини ҳам, инсофни 
ҳам унутади. Ҳузур-ҳаловатини халқнинг манфаатидан 
устун қўйиб, ўз вазифасини ўзгаларга тўнкай бошлай-
ди. Виждон жиғилдонга айланиб, оёғи ердан узилади. 
Баҳона топишнинг ҳадисини олади.

Жадидчилик ҳаракатининг йирик намояндаларидан 
бири, ўзбек романчилигининг асосчиси Абдулла Қодирий 
бу ҳолатни Юсуфбек ҳожи тилидан жуда таъсирчан тас-
вирлаган: “Ёлғиз ўз манфаати шахсияси йўлида бир-бири-
ни еб ичган манфаатпараст, дунёпараст ва шуҳратпараст 
мутасаддилар Туркистон тупроғидан йўқолмай туриб биз-
нинг одам бўлишимизга ақлим етмай қолди”.

Темирни занг, одамни эса маърифатсизлик емиради. 
Китоб ўқимаган мутасаддида фидойилик шаклланиши дар-
гумон. Шунинг учун ҳам Президент уларни ҳар куни бир 
соат бўлса-да илм олишга, ҳудуднинг ё соҳанинг муаммо-
ларини қўлига қалам олиб ақл билан таҳлил қилишга, уй-
қудан кечиб жонини қийнашга даъват этмоқда. Ўттиз ол-
ти миллионли аҳоли орасидан айнан у вазир ёки ҳоким 
бўлгани тасодиф эмаслигини исботлашга чақирмоқда.

Шу ҳақиқатни теран англамаган мутасаддилар улуғ 
мақсадлар сари дадил ҳаракат қилаётганлар жамоасидан 
тушиб қолиши ва халқнинг нафратига учраши тайин.

Озод РАЖАБОВ,
“XXI asr” шарҳловчиси

ЮРАК ОТА МАКОНИМ, ОНА ХАЛҚИМ ДЕЯ УРСИН!
Шунда мантиқсиз таклифлар ҳам, “шиширилган” харажатлар ҳам, “бухгалтер-кассир”га айланиб қолган мутасаддилар ҳам, истиқболли йўналишга 

маблағ ажратмайдиган вазирлар ҳам, тайёр лойиҳага сармоя ётқизмайдиган ҳокимлар ҳам  бўлмайди

O‘zLiDeP ЛОЙИҲАЛАРИ АМАЛДА

ХУСУСИЙ СЕКТОРНИ ЯНАДА 
РИВОЖЛАНТИРИШ, ХОТИН-
ҚИЗЛАР ВА ЁШЛАР УЧУН ЯНГИ 
ИШ ЎРИНЛАРИ ЯРАТИШНИ 
РИВОЖЛАНТИРИШ “ЎЗБЕКИСТОН 
– 2030” СТРАТЕГИЯСИДА АЛОҲИДА 
ҚАЙД ЭТИЛГАН. 

Ушбу муҳим ҳужжат ижросини 
таъминлаш мақсадида O‘zLiDeP ҳамда 
Ўзбекистон тадбиркорлик ва фермер-
ликни қўллаб-қувватлаш маркази ўзаро 
ҳамкорликда “Хотин-қизлар ва ёшлар 
тадбиркорлигини қўллаб-қувватлаш” 
лойиҳасини ишлаб чиққан эди.

Унга кўра банд бўлмаган йигит-қиз-
ларни тадбиркорликка ўргатиш, улар-
нинг иқтисодий, молиявий ва бизнес 
соҳасидаги кўникмаларини юксалтириш 
учун ўқув курслари ва семинар-тренинг-
лар ташкил қилинди. Ана шундай се-
минарлар ҳозиргача мамлакат бўйлаб  
ҳудудлар кесимида етти босқичда ўтка-
зилди. 

Дарсларни ҳамкор ташкилот-
лар, тегишли вазирлик ва идоралар-
нинг  масъул ходимлари, партиянинг 
Олий Мажлис Қонунчилик палатаси ва 

маҳаллий кенгашлардаги депутатлари, 
олий таълим ва илмий тадқиқот муас-
сасаларининг профессор-ўқитувчила-
ри ва олимлари, экспертлар, шунинг-
дек, таж рибали тадбиркорлар олиб 
боришди.  2023 йилнинг ноябрь-де-
кабрь ойларида Тошкент шаҳри ва  ви-
лояти, Сирдарё, Жиззах, Самарқанд, 
Андижон, Наманган, Фарғона вило-
ятлари хотин-қизлари ва ёшлари ана 
шундай сабоқлардан баҳраманд бў-
лишди. Жорий йил бошида эса экс-
пертлар Бухоро, Навоий, Қашқадарё, 
Сурхондарё, Хоразм вилояти ҳамда 
Қорақалпоғистон Республикаси вакил-
лари ҳузурида бўлишди. 

Айниқса, партиянинг Олий Мажлис 
Қонунчилик палатаси депутати,  фрак-
циямиз аъзоси Ботир Мардаевнинг  
Ўзбекистонда тадбиркорлик ва хусусий 
мулкни ҳимоя қилишга оид қонунлар ва 
қонуности меъёрий-ҳуқуқий ҳужжатлар 
мазмун-моҳияти билан боғлиқ сабоқла-
ри кўпчиликка фойдали ва манзур бўл-
ди. Ёшлар бизнес юритиш, уни бошқа-
ришнинг ҳуқуқий асослари ва бошқа 
масалалар юзасидан кўплаб саволла-

рига жавоб олишди. Бизнесни бошлаш, 
фаолиятни молиялаштириш, кредит, 
субсидия, имтиёзлар ва уларни берилиш 
тартиблари, замонавий мультимедиа, 
фаолиятни амалга оширишда рақамли 
технологиялардан фойдаланиш, товар 
ва хизматларни ички ва ташқи бозорга 
экспорт қилиш каби қимматли тавсия-
лардан тингловчиларнинг билим ва та-
саввури янада ортди. 

Шунингдек, соҳа ривожига кўмак-
лашувчи давлат ташкилотлари, хусу-
сан Савдо-саноат палатаси, тижорат 
банклари, солиқ органларининг мута-
хассислари кенг кўламдаги консал-
тинг хизматлари кўрсатиш, ёш тад-
биркорларга кредитлар ажратиш учун 
тақдим этиладиган ҳужжатлар бўйича 
бизнес-режа тузиш юзасидан амалий 
маслаҳатларини аямадилар. 

Яқинда ушбу семинарнинг якуний 
босқичи бўлиб ўтади.

Акром АЛИМОВ,
Ўзбекистон тадбиркорлик ва  

фермерликни қўллаб-қувватлаш  
маркази директори

ЎҚИ, ЎРГАН ВА ФАОЛИЯТНИ БОШЛА!ЎҚИ, ЎРГАН ВА ФАОЛИЯТНИ БОШЛА!



25-yanvar 2024-yil 4 (1054)

www.21asr.uz

@XXIasr_yangiliklari4 ФАОЛИЯТ

СУВ ТЕКИН ҲАМ, 
АРЗОН ҲАМ ЭМАС! 

“ЕР БИЗНИ ТЎЙДИРАДИ, КИЙИНТИРАДИ”, 
ДЕЙМИЗ.  АММО КИЧИК  БИР ЖИҲАТНИ 
АЙТИШНИ ҲАМИША УНУТАМИЗ: СУВ 
БЎЛСАГИНА ЗАМИН БИЗНИ БОҚА ОЛАДИ-
ДА.  ЙЎҚСА, НАФАС ҲАМ ОЛОЛМАЙ 
ҚОЛИШИМИЗ МУМКИН. АХИР, КИСЛОРОД 
ЧИҚАРУВЧИ НАБОТОТ ОЛАМИ ҲАМ СУВ 
БИЛАН ТИРИК. 

2022 йили мамлакатимиз Дунё ресурслари 
институти (World Resources Institute) эълон қил-
ган сув стрессидан азият чекувчи мамлакатлар 
рейтингида 164 мамлакат орасидан 25-ўринни 
эгаллади.  Яъни, Ўзбекистон сув танқислиги  
кучли сезилаётган 27 давлатдан иборат гуруҳ-
га киритилган. Эътиборлиси, ўша йили Ўзбеки-
стон Республикаси Вазирлар Маҳкамаси ку-
тилаётган сув танқислиги шароитида қишлоқ 
хўжалигида суғориш учун сув олиш лимитлари-
ни тасдиқлади.

 1991 йили юртимиз аҳолиси 20,6 миллион  
эди ва ўша пайтда жон бошига 3 минг 800 метр 
куб сув тўғри келарди. 2023 йилда эса респу-
бликамиз нуфуси 36,1 миллионга етди ва эн-
диликда ҳар бир кишига 1 минг 438 метр куб 
сув тўғри келмоқда. Охирги ўн йилда мамлака-
тимизда сув ресурслари яна 12 фоизга камай-
ган ва бу жараён тўхтовсиз давом этяпти. Аҳо-
ли кўпайгани сайин сувга эҳтиёжни қондириш 
қийинлашмоқда. Халқимизнинг “сувтекин”, 
“сувдек сероб” деган  иборалари бугунга келиб 
маъно-мазмунини йўқотаётганга ўхшайди... 

Бинобарин, олимларимиз, фаолларимиз, 
кенг жамоатчилик неча йиллардан буён бежиз 
бонг урмаяпти. Шундай экан, ушбу глобал му-
аммога ечим топиш учун қандай ишлар қилин-
япти? 

Ўзбекистон фермер, деҳқон хўжаликла-
ри ва томорқа ер эгалари кенгашининг   Ин-
новацияларни жорий этиш, экспортга кўмак-
лашиш бўлими етакчи мутахассиси Шерзод 
Юляхшиев билан шу ҳақда суҳбатлашдик. 

– ҲАР ҚАНДАЙ МАСАЛАГА ЕЧИМ ТОПИШ 
УЧУН, АВВАЛО, БАРЧА АЛОҚАДОР ТАРМОҚ, 
ТИЗИМЛАРНИ ТАРТИБГА СОЛИШ, ТЕГИШЛИ 
ТУЗИЛМАЛАР, ШАХСЛАРНИНГ  ҲУҚУҚ ВА МАЖБУ-
РИЯТЛАРИНИ АНИҚ БЕЛГИЛАШ КЕРАК, ШУНДАЙ 
ЭМАСМИ? 

– Дарҳақиқат, биринчи навбатда ҳуқуқий 
базани такомиллаштириш, мустаҳкамлашимиз 
талаб қилинади.   Мамлакатимизда 2030 йилга-
ча бўлган давр мобайнида барча учун сув ресур-
слари ва санитариянинг мавжудлиги, улардан 
оқилона фойдаланишни таъминлашни амалга 
ошириш  миллий мақсади белгиланган. Унда 
сув муҳитининг ҳар қандай, жумладан, қуруқ-
ликдаги фаолият натижасида ифлосланишини 
сезиларли равишда камайтириш ҳамда оқова 
сувларни хавфсиз тарзда қайта ишлатиш ҳаж-
мини ошириш,  иқтисодиётнинг барча сектор-
ларида сувдан фойдаланиш самарадорлигини 
ошириш, барча даражаларда сув ресурслари-
нинг комплекс ва заруратга кўра трансчегара-
вий ҳамкорлик асосида бошқарилишини таъ-
минлаш сингари муҳим вазифалар ўрин олган. 

 Миллий мақсадларга эришиш ва вазифа-
ларни амалга ошириш мақсадида республика-
мизнинг 2035 йилга қадар сув таъминоти ва 
сув чиқарилиши стратегияси қабул қилинган. 
Стратегия мамлакатимизнинг сув таъминоти ва 
канализация соҳасида сифат жиҳатидан мут-
лақо янги тизим яратишга қаратилган. Бу эса 
Ўзбекистоннинг мавжуд ресурслари базаси 
ва рақобатдош устунликларига таянган ҳолда 
соҳадаги муаммоларнинг инновацион ечимла-
рини белгилаб беради. 

Муаммони ижобий ҳал қилиш мақсадида 
бошқа бир қанча меъёрий ҳужжатлар ҳам им-
золанди. Жумладан, Президентимизнинг шу 
йил 5 январдаги “Қуйи бўғинда сув ресурс-
ларини бошқариш тизимини такомиллашти-
риш ҳамда сув ресурсларидан фойдаланиш 
самарадорлигини ошириш чора-тадбирлари 
тўғрисида”ги  қарори изчил саъй-ҳаракатлар-
нинг мантиқий давомидир. Мазкур қарор сув 
ресурс ларидан фойдаланиш маданияти ва са-
марадорлигини ошириш орқали аҳоли онгида 
шаклланган  “сув – текин” тушунчасидан воз 
кечиш ҳамда сув тежайдиган суғориш техно-
логияларини кенгайтирилган тартибда жорий 
этишни давом эттиришга қаратилган. 

– МАЗКУР ҲУЖЖАТДА БЕЛГИЛАНГАН ЧО-
РА-ТАДБИРЛАР ИЖРОСИ ВА НАТИЖАЛАРИГА ҲАМ 
ТЎХТАЛИБ ЎТСАНГИЗ?

– Мамлакатимиз сув хўжалиги соҳаси-
га ҳар йили  ўртача 1 миллиард АҚШ доллари 
ажратиляпти. Бу, албатта, ҳазилакам маблағ 
эмас. Таъкидлаш жоизки, ушбу соҳа бюджет-
дан қопланиш даражаси бўйича таълим, соғ-
лиқни сақлаш ва қишлоқ хўжалигидан кейин 
4-ўринда турибди. Демоқчиманки, бу йўналиш-
га давлат томонидан жуда катта эътибор қара-
тилмоқда. 

Энди сув тежовчи технологиялар жорий 
этилган майдонлар ҳажмига эътибор қаратади-
ган бўлсак, бу борада Ўзбекистон бугунги кун-
да Марказий Осиёда биринчи, МДҲ давлатлари 
орасида иккинчи, Осиёда тўртинчи, дунёда эса 
ўн учинчи ўринда турибди. Таҳлилларга кўра, 
2025 йилга бориб, республика бўйича 2 мил-
лион гектарда ёки жами суғориладиган ерлар-
нинг 54 фоизида сув тежовчи технологиялар 

жорий этилиши режалаштирилмоқда. Бу Ўзбе-
кистонда мавжуд сув ресурсларидан тежамли 
ва самарали фойдаланишни давлат томонидан 
рағбатлантириш ҳамда молиявий қўллаб-қув-
ватлаш чоралари кўрилаётганидан далолат 
беради. Жумладан, 2019 йилдан бошлаб сув 
тежовчи технологияларни жорий этишни суб-
сидиялаш ҳамда имтиёз ва преференциялар 
бериш йўлга қўйилиб, 2019-2022 йилларда бун-
дай технологияларни жорий қилган қишлоқ хў-
жалиги корхоналарига жами 1 триллион 465 
миллиард сўм (133 миллион доллар) субсидия 
ажратилган. Бундан ташқари, республикада 
сув тежовчи суғориш технологиялари ускуна-
лари ва бутловчи қисмларини маҳаллий шаро-
итда ишлаб чиқариш бўйича 2019 йилгача бор-
йўғи 3 та корхона фаолият олиб борган бўлса, 
ҳозирда улар сони 50 тага етди. Ушбу техно-
логиялар жорий қилинган майдонларда сув 50 
фоизга, минерал ўғитлар 30, ёнилғи-мойлаш 
материаллари 35, иш ҳақи 25 фоизга тежал-
япти.  Ҳосилдорлик эса ошиб бормоқда. 

Сув тежовчи технологияларнинг ўрни кат-
та. Масалан, 1 кг помидор етиштириш учун 
экин эскича – анъанавий усулларда суғорил-
ганда 260 литр оби ҳаёт сарфланади. Томчи-
латиб суғорилганда эса 110 литр сув кифоя. 
Ичимлик суви исрофининг олдини олиш бўйи-
ча ҳам талай ишлар амалга ошириляпти. Ишлаб 
чиқаришга тежовчи технологиялар ўрнатиш, 
тармоқлардаги йўқотишларнинг олдини олиш 
мақсадида эски турдаги қувурлар янги ва си-
фатлиларига алмаштириляпти, сув таъминоти-
даги узилишлар тез фурсатда бартараф этил-
япти. 

Сув ўлчагичларни ўрнатиш орқали ичим-
лик сув ҳисоби аниқ юритилиб, аҳоли томони-
дан  ишлатилган ичимлик сув учун тўлов амал-
га оширилмоқда. Сув етказиб берувчи насос 
станцияларида сарф миқдорига қараб энергия 
тежовчи ва автоматик бошқарув функциялик 
насослардан фойдаланилмоқда.

Келгусида туман ирригация бўлимлари ва 
махсус хизматлар негизида “Сув етказиб бе-
риш хизматлари” давлат муассасалари таш-
кил қилинади. Улар зарур техникалар билан 
таъминланади. Барча суғориш тармоқларини 
хатловдан ўтказиш, эгалари бўйича бирикти-
риш ҳамда ҳар бирининг ягона идентифика-
цион рақамини ишлаб чиқиш кўзда тутилмоқда. 
Бундан ташқари, 2025 йилдан бошлаб, далада 
сув ҳисоблагич ўрнатган ва тежамкор техно-
логияларни қўллайдиган фермерлар учун со-
лиқ коэффициенти камайтирилади. Аксинча 
ҳолатларда эса оширилади. Шу билан бирга, 
сув етказиб бериш учун тўловлар бекор қили-
нади. Шунинг баробарида имтиёзли кредитлар 
ҳамда субсидиялар берилиши кўпайтирилади. 
Ушбу кредитлар 2 йиллик имтиёзли давр билан 
5 йил муддатга 14 фоизлик ставкада ажратиб 
берилса, ҳар бир гектар учун 8 миллион сўм 
миқдорида субсидия берилади.

 – УШБУ МУАММОНИНГ ЕЧИМЛАРИДАН ЯНА 
БИРИ СУВ КАМ ИСТЕЪМОЛ ҚИЛУВЧИ ЭКИН ТУР-
ЛАРИНИ ЯРАТИШ ЭКАНИ БОТ-БОТ ТИЛГА ОЛИН-
МОҚДА. БУ БОРАДА КУЗАТУВЛАРИНГИЗ ҚАНДАЙ?

– Пахтачилик, ғаллачилик, шоличилик, 
сабзавотчилик, дуккакли ва полиз экинлари 
йўналишларида  сувсизликка бардошли турлар 
яратилиб, амалиётга татбиқ этилмоқда. 

Хусусан, Пахта селекцияси, уруғчили-
ги ва етиштириш агротехнологиялари ил-
мий-тадқиқот институтида яратилган серҳо-
сил, касаллик ва зараркунандаларга чидамли, 
сув танқислигига бардошли, тола сифати ва 
чиқими юқори бўлган ҳамда жаҳон андозала-
ри талабларига жавоб берадиган “Султон”, 
“Гулистон”  ғўза навлари, шунингдек, инсти-
тутнинг Бухоро илмий-тажриба станциясида 
“Бухоро-102”, “Бухоро-8” каби ғўза навлари 
сув танқис вилоятларда  етиштирилмоқда. Асо-
сийси, режалаштирилган даражада мўл ҳосил 
олинмоқда. 

Ғаллачиликда эса россиялик олимлар би-
лан ҳамкорликда ўта эртапишар ультра буғдой 
нави яратилди. Андижон вилояти шароитида 
ультра буғдой навининг ҳосили май ойи ўрта-
ларида йиғиштириб олинди ва ҳосилдорлик 85 
центнерни ташкил қилди. У ўта тезпишарлиги 
туфайли ресурстежамкор нав ҳисобланади. 

Бундан ташқари, сабзавот, полиз экинлари ва 
картошкачиликда ҳам сувсизликка чидамли 
ёки ўсув даврида нисбатан камроқ сув талаб 
этадиган навларни яратиш бўйича тадқиқотлар 
олиб борилмоқда.  

Ўзбекистонда шолининг кам сув талаб 
қиладиган, шўрга, стресс омилларга бардош-
ли навларини яратиш бўйича Шоличилик ил-
мий-тадқиқот институтида Жанубий Кореянинг 
AFACI маркази билан ҳамкорликда тадқиқот-
лар олиб борилмоқда.  Шунингдек, хорижий 
тажрибалар асосида республикамизда илк бор 
шолидан икки марта ҳосил олиш технологияси 
ишлаб чиқилди.   

– БИЛАСИЗ, СУВ ТАНҚИСЛИГИ МУАММОСИ 
БИЛАН НАФАҚАТ БИЗНИНГ ХАЛҚИМИЗ, БАЛКИ 
БУТУН ДУНЁ АҲЛИ ЮЗМА-ЮЗ ТУРИБДИ. ЛЕКИН 
БАРИБИР ЖАМОАТЧИЛИК ОРАСИДА ОБИ ҲАЁТ-
НИ ИСРОФ ҚИЛИШ ОҒИР ОҚИБАТЛАРГА ОЛИБ 
КЕЛИШИ МУМКИНЛИГИ ҲАҚИДА ҲАР ҚАНЧА 
ТАРҒИБ ЭТИЛАЁТГАН БЎЛСА-ДА, АФСУСКИ, ҲА-
МОН БУ БОРАДА ЎЗГАРИШ СЕЗИЛМАЯПТИ. НЕГА 
ОДАМЛАР БУ ХАТАРЛИ ҲОЛАТДАН ТЎҒРИ ХУЛОСА 
ЧИҚАРМАЯПТИ?  

–  Ўзбекистон иқтисодиёти тармоқларида 
ишлатилаётган сув ресурсларининг энг катта 
қисми аграр соҳа ҳиссасига тўғри келади – 90 
фоиз. 5 фоизи эса коммунал хўжалик, 2 фоизи 
саноат, қолган қисми бошқа жабҳалар ҳисса-
сига тўғри келади. 

Юртимиздаги суғориш тармоқларининг 
ярми бетонланмаган, яъни тупроқ ўзанли ариқ 
ва каналлардан иборат бўлгани боис катта миқ-
дорда сув йўқотилмоқда. Суғориладиган май-
донларнинг 60 фоизига 1 680 дан зиёд насос 
станцияси ва 4 мингдан ортиқ суғориш қудуғи 
орқали жуда катта маблағ ва ҳаракатлар эва-
зига оби ҳаёт етказиб берилади. Соҳага ажра-
тилган 10 триллион сўмнинг 63 фоизи насос 
станцияларининг электр энергиясига сарфла-
нади. Аён бўляптики, сув текин эмас, ҳатто ар-
зон ҳам эмас!  Шу боис қишлоқ хўжалиги экин-
ларини суғоришда тежовчи технологиялардан 
фойдаланишни кенгайтириш, ариқ ва канал-
ларни бетонлаштириш, агрегатларни модерни-
зация қилишга алоҳида эътибор қаратилмоқда.

Сув катта харажат ва минг машаққат би-
лан етказиб берилаётган шароитда томорқа 
ва далаларни кўллатиб суғориш, оқовани зо-
вурларга ташлаб қўйиш каби салбий ҳолатлар 
ҳам кўзга ташланяпти. Бу каби исрофгарчилик-
ларга йўл қўймаслик учун таъсирчан чоралар 
амалга ошириляпти.  

Саволингиз жуда ўринли: энди барчамиз 
сувга бўлган муносабатни кескин ўзгартириши-
миз шарт. Оддий мисол: катта меҳнат, ресурс 
ва маблағ эвазига неча босқичда тозаланиб, 
хонадонимизга олиб келинган тоза ичимлик су-
вини салқинлик учун ҳовлига соатлаб сепамиз. 
Автомашина 15 дақиқа давомида шланг билан 
ювилганда 120 литрдан кўпроқ чучук сув сарф-
ланади. Худди шу ишни челак орқали амалга 
оширганда эса 80 литргача сувни тежаб қолиш 
мумкин.

Кирларни ювиш учун бир ҳафтада 1 000 
литрдан кўпроқ сув сарфланади. Юз-қўл, тиш, 
идиш ювишда жўмракнинг доимий очиқ тури-
шида (бир дақиқада крандан 7-8 литр сув оқа-
ди) ҳам ҳафтасига яна шунча сув сарф бўлади. 
Тиш ювиш учун стаканга сув олиб фойдаланил-
ганда эса атиги 200 грамм сув керак бўлади, 
холос. Битта оила бир кунда ювиниш учун 1 000 
литрдан кўпроқ сув оқизади. Ҳаммомдаги куч-
ли босимда очилган сув пуркагичдан дақиқа-
сига 20 литр сув оқади. Шу боис сув оқимини 
жуда зарур бўлгандагина ошириш мақсадга 
мувофиқлиги хусусида жиддийроқ ўйлаб кўр-
моғимиз лозим. 

Сувни тежаш битта ташкилот ё қайсидир 
корхонанинг иши эмас, аксинча, умумхалқ ҳа-
ракатига айлансагина ижобий натижага эри-
шишимиз мумкин. Ҳаммамиз атрофга очиқ кўз 
билан қараб, барча жабҳада сувни тежасакки-
на муаммонинг олдини олишимиз мумкин. Ахир 
доноларимиз “Тома-тома кўл бўлур”, деб бе-
жиз айтишмаган. 

“XXI asr” мухбири  
Мусурмон РЎЗИЕВ суҳбатлашди.

ТАДБИРКОРЛАР ВА 
ИШБИЛАРМОНЛАР ҲАРАКАТИ 
– ЎЗБЕКИСТОН ЛИБЕРАЛ-
ДЕМОКРАТИК ПАРТИЯСИ 
МАМЛАКАТИМИЗДА АМАЛГА 
ОШИРИЛАЁТГАН ИСЛОҲОТЛАРНИНГ 
БОШ МАҚСАДИ – ИНСОН, 
УНИНГ ҲАЁТИ, ЭРКИНЛИГИ, 
ҚАДР-ҚИММАТИ, ОР-НОМУСИ, 
ЭҲТИЁЖЛАРИ ВА МАНФААТЛАРИГА 
ҚАРАТИЛГАНИНИ АЛОҲИДА 
ЭЪТИРОФ ЭТАДИ. ШУНИНГ 
БАРОБАРИДА МАЗКУР ОЛИЖАНОБ 
МАҚСАДЛАР ЙЎЛИДА ҲАМЖИҲАТ 
ВА ИСЛОҲОТЛАРНИНГ ФАОЛ 
ТАШАББУСКОРИ БЎЛИШГА 
ИНТИЛАДИ.

Шу боис партиямизнинг ҳудудий 
кенгашлари фаоллари ва ушбу сиёсий 
кучдан халқ ноиби этиб сайланган де-
путатлар бу борада ибрат бўлишга, уй-
ма-уй юриб, халқнинг кўнглига қулоқ 
солишга уринамиз. Аҳолининг яшаш 
тарзи, муаммо ва истакларини тинглаб, 
имкон қадар кўмаклашиш кундалик  ва-
зифаларимиздандир. 

Чунки шундай инсонлар борки, 
хасталиги ёки имконияти чеклангани 

боис жойлардаги учрашувларимиз-
да иштирок эта олишмайди. Демакки, 
ўзини қийнаётган муаммо ё таклифла-
рини ўз оёғи билан келиб, бизга ет-
казолмайди. Аммо бу уларни унутиш 
мумкин дегани эмас-да. Аксинча, биз 
аввало, айнан ана шундай инсонлар 
ҳузурига ошиқишимиз, қалбига қулоқ 
солишимиз, бу вазифани бажаришдан 
асло оғринмаслигимиз, эринмаслиги-
миз даркор. Ахир, давлатимиз раҳба-
ри бот-бот таъкидлаганидек, бу юртда 
инсон азиз ва мукаррамдир.

Шайхонтоҳур тумани Олим Хўжа-
ев маҳалласида Қозиевлар оиласи  ис-
тиқомат қилади. Эшитдимки, уларга 
ёрдам керак, кўп фарзандли хонадон, 
ижтимоий ҳимояга муҳтож. Айниқса, 
зурриёдларидан бири – Нурислом юрак 
туғма етишмовчилиги билан дунёга кел-
ган. Юрагида кетма-кет уч марта ва на-
фас олиш йўлида 9 марта ўтказилган 
жарроҳлик амалиётларидан кейин ко-
мага тушиб қолган. 6 йилдан бери ҳара-
катлана олмайди. Ўзгалар парваришига 
муҳтож экан. Бу ҳақда эшитгач, зудлик 
билан ушбу хонадонда бўлганимда ўзим 
ҳам бунга амин бўлдим. Оиланинг яшаш 
шароитини яқиндан ўргандим. 

Қозиевлар асли Қашқадарёдан, 
фарзандининг аҳволини яхшилаш учун 
Тошкентга келишган ва бу ерда вақтин-
чалик рўйхатда туриб, ижарада яшаша-
ди. Энг ачинарлиси, шунча йилдан бе-
ри бу оила давлат томонидан моддий 
ёрдам ололмай, сарсон бўлган. Чунки 
доимий яшаш жойидаги тегишли орган-
ларга ариза билан боришса, Тошкентга 
жўнатишади, пойтахтга келишса, у ёққа. 
Оқибат улар икки йўл ўртасида овора. 

   Нурисломнинг соғлиғини тиклаш 
мақсадида дарҳол ҳудудий поликли-
ника ва мактабга мурожаат қилдим. 
43-оилавий поликлиникадан шифокор 
ва ҳамширалар бириктирилди. Ҳудудий 
мактаб ўқитувчилари ҳам унинг уйига 
келиб, дарс беришяпти. У дарслари-
дан сўнг тоза ҳавода сайр қилиши учун 
Шайхонтоҳур туман тиббий ижтимоий 
хизматларни ташкил этиш бўлими кў-
магида аравача тақдим этдик. Ҳозирда 
унинг аҳволи ва кайфияти анча яхши.

Олим Хўжаев маҳалласида фуқа-
ролар билан мулоқотимиз давомида  
Гулнора Гурина  нафас қисиши касал-
лиги  билан анча йилдан бери курашиб 
келиши, ҳозирда дори-дармонга ма-
блағ етказолмай қийналиб қолганини 
айтган эди.   Гулнора опага ҳам тезкор-
лик билан ҳомийлик ёрдами кўрсатдик. 
Нафас олиш ингалятори ва уч ойга ета-
диган керакли дори-дармонлар билан 
таъминладик.

Шунингдек,  фуқаролар билан му-
лоқотимиз натижаларидан хулоса қил-
дикки, кўплаб инсонларга бепул тиббий 
кўрикдан ўтишига кўмак даркор.  Буни 

амалга оширмасак, уларнинг дарди авж 
олиб, моддий ва жисмоний толиқишла-
рига олиб боради. Ахир, касални да-
волагандан кўра олдини олган афзал. 
Туман тиббиёт бирлашмаси бош шифо-
кори Анвар Қиличевга бу ҳақда айтга-
нимизда, у фикримизни қўллаб-қувват-
лашини ҳамда бу борада амалий ёрдам 
беришини айтиб бизни қувонтирди. 
Белгиланган кунда маҳалла аҳли тўлиқ 
тиббий кўрикдан ўтказилди. Бош ши-
фокор тавсиясига кўра фуқаро Г. Мир-
сагатовага Республика ихтисослашти-
рилган кўз касалликлари марказида  
даволанадиган бўлди. Унга ҳам ҳомий-
лик ёрдами кўрсатилди.  

Кохота маҳалласи А. Соғуний кў-
часида истиқомат қилувчи, 2003 йил-
да туғилган С. Собирхўжаевнинг ҳам 
аризаси ўрганилди. У ўзининг соғлиғи 
ёмонлашгани боис тиббий текширувдан 
ўтишда ёрдам кераклиги, шунингдек, 
2010 йилда туғилган укаси С. Саидак-
бархўжаевнинг беш ёшидан буён юра 
олмаслиги, унинг аравачага муҳтож-
лигини билдириб, ёрдам сўраган эди.  
Масалани жойига чиқиб ўргандик ва 
ижобий ҳал қилдик.   Ака-укалар чуқур-
лаштирилган замонавий тиббий текши-
рувидан ўтказилди ва укага ногиронлик 
аравачаси тақдим этдик. 

Аввало ҳеч ким соғлиғидан айри-
либ, ўзгалар кўмагига муҳтож бўлма-
син.  Аммо ҳаёт ҳамиша биз ўйлагандек 
бўлмайди, унинг равон йўллари бароба-
рида ўнқир-чўнқирлари, пасту балан-
дликлари ҳам бор.  Бундай кўчаларда 
инсонлар ҳамиша бир-бирига суяниши, 
бир-бирини суяши даркор.

ИНСОН 
ҚАДРИ 
АЗИЗ 

БУ 
ДУН¨ДА!

Абдуазиз АБДУРАЗЗОҚОВ,
O‘zLiDeP Шайхонтоҳур туман  

кенгаши раиси, Халқ депутатлари 
туман кенгаши депутати

O‘zLiDeP ВАКИЛЛАРИМУАММО ВА ЕЧИМ

@XXIasr_yangiliklari ТАНҚИДТАНҚИД

ОªСОЙ ªИШЛО£ИДА IT VILLAGE 
ТОШКЕНТ ШАҲРИДА ФАОЛИЯТ КЎРСАТАЁТГАН

 “M. X. MAQSAD” ХАЙРИЯ ЖАМОАТ ФОНДИНИНГ

МОЛИЯВИЙ ҲИСОБОТИ

ЭЪЛОН

1. 2023 йилда ойлик иш ҳақи пластик 1. 2023 йилда ойлик иш ҳақи пластик 
картасига – 11 528 000 (ўн бир миллион картасига – 11 528 000 (ўн бир миллион 
беш юз йигирма саккиз минг) сўм;беш юз йигирма саккиз минг) сўм;

2. Ойлик иш ҳақи ҳисобидан солиқлар 2. Ойлик иш ҳақи ҳисобидан солиқлар 
учун ўтказилган маблағ  – 3 144 100 (уч мил-учун ўтказилган маблағ  – 3 144 100 (уч мил-
лион бир юз қирқ тўрт минг бир юз) сўм;лион бир юз қирқ тўрт минг бир юз) сўм;

3. Тошкент шаҳридаги “Иброҳим” 3. Тошкент шаҳридаги “Иброҳим” 
жомеъ масжиди қурилиши учун кўрса-жомеъ масжиди қурилиши учун кўрса-
тилган молиявий ёрдам – 23 725 100 (йи-тилган молиявий ёрдам – 23 725 100 (йи-
гирма уч миллион етти юз йигирма беш гирма уч миллион етти юз йигирма беш 
минг бир юз) сўм;минг бир юз) сўм;

4. Аудитор хизмати кўрсатиш учун 4. Аудитор хизмати кўрсатиш учун 
–  1 120 000 (бир миллион бир юз йигирма –  1 120 000 (бир миллион бир юз йигирма 
минг) сўм;минг) сўм;

5. Фонднинг 2022 йилги молиявий 5. Фонднинг 2022 йилги молиявий 
ҳисоботини газетада ёритиш учун – ҳисоботини газетада ёритиш учун – 

448 000 (тўрт юз қирқ саккиз минг) сўм;448 000 (тўрт юз қирқ саккиз минг) сўм;
6. Банк харажатлари учун ажратил-6. Банк харажатлари учун ажратил-

ган маблағ – 132 086 (бир юз ўттиз икки ган маблағ – 132 086 (бир юз ўттиз икки 
минг саксон олти) сўм;минг саксон олти) сўм;

7. Электрон рақамли имзо учун – 7. Электрон рақамли имзо учун – 
33 000 (ўттиз уч минг) сўм.33 000 (ўттиз уч минг) сўм.

Мазкур фонд томонидан жами  Мазкур фонд томонидан жами  
40 130 286 (қирқ миллион бир юз ўттиз 40 130 286 (қирқ миллион бир юз ўттиз 
минг икки юз саксон олти) сўм маблағ минг икки юз саксон олти) сўм маблағ 
харажат қилинган. харажат қилинган. 

2024 йил 1 январь ҳолатига кўра 2024 йил 1 январь ҳолатига кўра 
фонднинг асосий ҳисоб рақамида  544 389 фонднинг асосий ҳисоб рақамида  544 389 
(беш юз қирқ тўрт минг уч юз саксон (беш юз қирқ тўрт минг уч юз саксон 
тўққиз) сўм 31 тийин пул маблағи мав-тўққиз) сўм 31 тийин пул маблағи мав-
жуд. жуд. 

2023 йил бошида фонднинг асосий ҳисоб рақамида 9 636 249 (тўққиз миллион 2023 йил бошида фонднинг асосий ҳисоб рақамида 9 636 249 (тўққиз миллион 
олти юз ўттиз олти минг икки юз қирқ тўққиз) сўм 68 тийин пул маблағи бўлган.олти юз ўттиз олти минг икки юз қирқ тўққиз) сўм 68 тийин пул маблағи бўлган.

2023 йил давомида UZPAYNET, Clik, PAYME, банкомат аппаратларидан пластик 2023 йил давомида UZPAYNET, Clik, PAYME, банкомат аппаратларидан пластик 
карта орқали фонднинг асосий ҳисоб рақамига 31 038 425 (ўттиз бир миллион ўт-карта орқали фонднинг асосий ҳисоб рақамига 31 038 425 (ўттиз бир миллион ўт-
тиз саккиз минг тўрт юз йигирма беш ) сўм 63 тийин  хайрия маблағи тушган. тиз саккиз минг тўрт юз йигирма беш ) сўм 63 тийин  хайрия маблағи тушган. 

Шундан:Шундан:

Қўриқчи йигитлар бир йил деганда уйларига эсон- 
омон қайтишган (қайтмаганлари қанча)  ва топган пулига 
икки йил рўзғорини боқиб ва яна йўлга отланишган. 

Балки “Йўл азоби – гўр азоби” деган отасўзимиз ана 
шу қадим замонлардан қолгандир.

Нақлиётлар тараққиёти замонасида давр тадбиркори 
(савдогари) боболари ярим йил азоб чекиб етган манзил-
ларга ярим кунда боради ва... юмушларини битириб, ҳатто 
ўша куниёқ оиласи бағрига қайтиб ҳам келаётгани эртак 
эмас. Бугун давлатнинг ўзи қўриқчи вазифасини бажара-
ётгани бор гап. 

Ҳаво кемалари самони “карвон йўллари”га айлантир-
ган XXI асрда  ҳали ҳамон олис масофалар танобини минг 
машаққат билан тортаётганлар оз эмас. Ва минг афсуски, 
ўз манзилига етолмай аро йўлда бевақт ҳалок бўлаётган-
лар ҳам...

Ўтган ҳафта Урганч халқаро аэропортига ҳарбий са-
молёт қўнди. Мудофаа вазирлигининг махсус учоғи Пре-
зидентимиз топшириғига кўра Россиянинг Пенза шаҳри 
яқинида рўй берган автоҳалокат оқибатида ҳалок бўлган 
саккиз юртдошимиз жасадини Хоразм заминига олиб кел-
ди. Ўлганлар орасида ёлғиз қизини яқинларига қолдириб, 
тирикчилик ташвишида кетган ёшгина эр-хотин ҳам бор 
эди. Автоҳалокат тунги соат 3:00 лар атрофида рўй берган. 
Йўловчилар билан тирбанд микроавтобус юк машинасига 
бориб урилган. Ҳайдовчи ухлаб қолганми ёки йўл яхлагани 
сабабми... ҳалигача тафсилотлари номаълум.

...Бу мудҳиш воқеа эсдан чиқмай туриб қашқадарёлик 
йўловчилар чиққан “Ларгус” автомашинаси Россиянинг 
Самара вилоятига кираверишда автоҳалокатга учрагани, 
уч йўловчи воқеа жойида ҳалок бўлиб, қолганлари турли 
даражада жароҳат олиб, шу яқиндаги касалхонага жой-
лаштирилгани ҳақида нохуш хабар тарқалди.

...Ўтган йили қўшнимизнинг ўғли чет элдан қайтган ку-
ни элни йиғиб, эҳсон берди. Сабабини билсак, улар минган 
микроавтобус Қозоғистонда ҳайдовчи ухлаб қолиши оқи-
батида автоҳалокатга учраган экан. Икки йўловчи воқеа 
жойида вафот этган, қўшнимизнинг ўғли ва яна икки киши 
касалхонада бир ой ётиб даволанган. “Бир йил ишлаб топ-
ган пулим даволанишимга кетди, Худога минг қатла шукр-
ки, тирик қолдим”, дейди у. 

Йигитнинг айтишича, автоҳалокат тонгги соат 5:00 
лар атрофида рўй берган. Йўловчилар ҳайдовчига озроқ 
мизғиб олишни маслаҳат беришган. Лекин  у “Чегарада 
укамнинг машинаси кутиб турибди, келишилган вақтда бо-

риб, сизларни унинг машинасига ўтказишим керак”, деб 
рад қилган.

...Хоразм  вилояти ва унинг  туманлари марказларида 
ҳар қадамда Қозоғистон ва Россияга енгил машинада тез-
кор ва арзон етказиб қўйиш ҳақидаги эълонларга кўзимиз 
тушади. Учқур киракашлар ҳатто алоҳида телеграмм ка-
наллари ҳам очиб олишган. Уларнинг ишлаш учун кетаёт-
ганларни ўзига оҳанрабодек тортадиган томони – “тез ва 
арзонлиги”.

Масалан, “Ларгус” автоуловида Россиянинг Уфа 
шаҳрига икки кеча-кундузда етиб олса бўлади. Йўл ҳақи 
750-800 минг сўм атрофида. Агар шу манзилга самолётда 
учсангиз, йўл ҳақи 4,5-5 миллион, йўловчи поездга чиқсан-
гиз, камида уч ҳисса қимматга тушасиз. Яна по-
ездда уч кеча-кундузда етиб оласиз. Усти-
га устак хорижий давлатнинг миграция 
хизмати ходимлари “муддатинг ўтибди”, 
деб сарсон қилишади. Охири пул бериб 
қутуласиз, акс ҳолда, ортга қайтаришади.

Четга ишлаш учун енгил машинада 
кетаётганлар айтаётган ва уларни маж-
бурлаётган ҳақиқат шу! Тўғри-да, рўзғо-
рига беш-ўн сўм ишлаб келишни мақсад 
қилган бечора минг азоб билан топган 
маб лағининг ярмини самолёт ёки поезд 
чиптасига сарфлагиси келмайди. Ҳар бир сўмни тежашга 
ҳаракат қилади.

...Тўрт йил олдин Россиядан “Ларгус” (етти ўриндиқли 
бу машинага “учувчи тобут” лақаби берилган) машинасида 
қайтаётган қўшни қишлоқлик беш инсоннинг воҳага кир-
ган вақтида ҳаётига нуқта қўйилди: тонгги соат 5:00 лар 
атрофида ҳайдовчи рулда ухлаб қолиб, юк машинасига 
урилади. Айтишларича, ўша 25 яшар киракаш йигит уч ке-
ча-кундуз ухламасдан машинани ҳайдаб келаётган экан...

Ҳозирда Россияга қатнаётган аксарият киракашлар 
энг оддий усул – “қўлма-қўл узатиш” усулига ўтиб олиш-
ган. Яъни бир машина йўловчиларни Ўзбекистон чегараси-
гача олиб бориб, бошқа киракашга топширади (одатда бун-
дай ғалати тизимда асосан ака-укалар, яқин қариндошлар 
ишлашаркан). У ёқда кутиб турган киракаш вақтдан ютиш 
(аслида кўпроқ пул ишлаш) учун ўнгу терсига қарамай йўл 
босади. Ҳатто вақтни қизғаниб, йўл-йўлакай машина ичида 
нимадир тамадди қилиб олишади. Ҳожат учун кўпи билан 
беш дақиқа вақт берилади. Одам темир эмас-ку ахир!

Россияга кўп бора киракаш машиналарда қатнаган 

бир танишимнинг айтишича, у ёқдаги йўл ҳаракати учун 
масъул ходимларни машинада нечта одам борлиги қи-
зиқтирмайди, тўхтатган жойда қўлига пул тутқазилади, 
тамом! Кўпроқ пул ишлаш учун айрим шофёрлар маши-
наларига ортиқча одам олишлари одатий ҳолга айланган. 
“Етти кишилик “Ларгус”да ўн бир киши келганмиз”, дейди 
афсусланганча бир жияним.

...Икки кун олдин амакимнинг ўғли Россия-
нинг  Олтой  ўлкасига ишлаш учун кет-
ди. У танлаган (бошқа тан-
лов йўқ) йўналиш 
ш у н -

дай: аввал Тошкентга таксида етиб олади, у ёғига йўлов-
чи поездга ўтиради. “Тўрт кунда етиб оларканман, тўғри-
дан-тўғри самолёт қўйилганда бир кунда бориш мумкин”, 
дейди у. 

Темир йўллар жойида турибди, аммо йўловчи поезд-
лар сони чекланган. Осмон йўллари ҳам қочиб кетмаган 
– вилоят марказларидан ҳар куни хорижий давлатларга 
самолётлар тинимсиз учмоқда, аммо нархлар... 

Гапимиз қуруқ бўлмаслиги учун телеграмм каналида-
ги эълонларга юзланамиз:

“Урганч – Санкт-Петербург”: чипта нархи 3 миллион 
420 минг сўм”,

“Урганч – Москва”: чипта нархи 3 миллион 850 минг 
сўм”,

“Урганч – Махачқалъа: чипта нархи 3 миллион 400 
минг сўм”,

“Тошкент – Қозон”: чипта нархи 3 миллион 87 минг 
сўм”...

Бир томонга учадиган чипта нархи бир одамнинг қу-
рилишда бир ой ишлаб топгани билан теппа-тенг. Бундай 

ҳолатда қайси биримиз “ҳаво йўллари”да учишни тан-
лаймиз? Деярли кўпчилик “арзон ва  қулай” деб 
ёзилган енгил машина ёки микроав-
тобусни танлайди-да! 

Хўш, нима 
қ и -

лиш керак, бу борада қандай муқобил йўл бор, ким ай-
тади? Кундан кунга нархлари ошиб бораётган самолёт 
ё поездлар масаласи бўйича давлатлараро келишувлар 
янада кучайтирилиши лозим. Бу борада аниқ ва ама-
лий таклифлар ишлаб чиқилгани ва ўзаро маслаҳатла-
шувлар, музокаралар давом этаётганига шубҳамиз йўқ. 
Лекин бутун дунёда мигрантлар муаммоси ҳамон дол-
зарблигича қолаётгани ва биз бугун тилга олаётган фо-
жиалар камайиш ўрнига кўпайиб бораётгани ташвишли-
дир.

...УШБУ МАҚОЛАГА НУҚТА ҚЎЯЁТГАН ВАҚТИМДА РАСМИЙ 
САЙТЛАРДА ҚЎШНИ ҚОЗОҒИСТОНДА ИЧИДА ЯНА БИЗНИНГ ВА-
ТАНДОШЛАРИМИЗ БЎЛГАН ИККИТА АВТОМАШИНА ТЎҚНАШГА-
НИ ВА УЧ КИШИ ҲАЛОК БЎЛГАНИ ҲАҚИДА ХАБАР ТАРҚАЛДИ...

Рўзимбой ҲАСАН,
“ХХI asr” мухбири

ЙЎЛЙЎЛ  АЗОБИ –АЗОБИ –  ГЎРГЎР  АЗОБИАЗОБИ
ҚАЧОН ТУГАЙДИ?ҚАЧОН ТУГАЙДИ?...ЎҚИГАНИМ БОР: ЎН АСРЛАР ИЛГАРИ ХОРАЗМЛИК ЙИГИТЛАР ДУНЁКЕЗАР КАРВОНЛАРГА ҚЎРИҚЧИЛИККА 

ЁЛЛАНИШГАН ЭКАН. ТАСАВВУР ҚИЛИНГ, ВОҲАДАН ЙЎЛГА ЧИҚҚАН САВДОГАРЛАР БАҒДОДГА БЕШ-ОЛТИ ОЙДА ЕТГАН. 
ЎТПУРКАР САҲРОНИ КЕЧГУНЧА БИР ОЙДАН КЎПРОҚ ВАҚТ КЕТГАН. НЕЧА БИР ДАРЁЛАР, ТОҒЛАР, ВОДИЙ-ВОҲАЛАР 
ОШИБ ЎТИЛГАН. ҲАР ҚАДАМДА ХАВФУ ХАТАР КУТИБ ТУРГАН. ТАБИАТ ШАФҚАТСИЗЛИГИ БИР ТАРАФУ, ҚАРОҚЧИЛАРНИНГ 
КУТИЛМАГАН ҲУЖУМЛАРИ БИР ТАРАФ БЎЛГАН.

ЯНГИЛИК

САМАРҚАНДДА ЎТКАЗИЛГАН 
“ICTWEEK UZBEKISTAN 2022” 
– АХБОРОТ-КОММУНИКАЦИЯ 
ТЕХНОЛОГИЯЛАРИ ҲАФТАЛИГИ 
ТАДБИРЛАРИ ДОИРАСИДА 
НУРОБОД ТУМАНИНИНГ ОЛИС 
ТОҒЛИ ОҚСОЙ ҚИШЛОҒИДА  
IT VILLAGE МАЖМУАСИ ОЧИЛДИ.

Ахборот технологиялари ва 
коммуникацияларини ривожланти-
риш вазирлиги ва “Ягона интегратор 
– UZINFOCOM” ҳамкорлигида ишлаб 
чиқилган мазкур лойиҳа юртимиз-
нинг чекка ҳудудларида IT инфрату-
зилмасини ташкил этиш, болаларни 
илғор IT технологияларга қизиқти-
риш ва ўқитиш имкониятини яратиш, 
халқаро ва маҳаллий IT форумлар 
ва бошқа турли хил тадбирларни 
уюштиришга қаратилган.

Мажмуанинг очилиш мароси-
мида Ахборот технологиялари ва 
коммуникацияларини ривожланти-
риш вазири Шерзод Шерматов, Са-
марқанд вилояти ҳокими Эркинжон 
Турдимов юртимизда илк бор ташкил 
этилаётган мазкур марказ аҳолининг 
барча қатлами учун замонавий ах-
борот технологияларидан фойда-
ланиш, ушбу соҳада фаолият олиб 
бориш имкониятини яратиш, ҳудуд-
ларда IT туризмни ривожлантиришга 
хизмат қилишини таъкидлашди.

IT Village бинолари контейнер-
лардан иборат. Электр энергияси 

таъминоти қуёш панеллари орқали 
амалга оширилади. Мажмуа 60 ўрин-
ли учта ўқув хонаси, 8 ўринли турар 
жой, 15 кишилик конфернц зал, шу-
нингдек, тиббиёт пункти, техник хо-
на, коммуникация узели, эко-кино-
театр ҳамда маъмурият блогини ўз 
ичига олади.

Бу ерда ойига 600 нафар мак-
табгача таълим муассасалари тар-
бияланувчилари ва мактаб ўқувчи-
лари, 240 нафаргача дастурчилар IT 
машғулотларига қатнашиши мумкин. 
Бундан ташқари, ахборот технологи-
ялари бўйича олий таълим муассаса-
лари битирувчилари, сайёҳлар ҳам 
мажмуадан фойдаланишлари учун 
имкониятлар яратилган.

Яқин орада IT Village фаолияти 
тўғрисидаги зарур маълумотларни 
ўз ичига олган ва барча қизиқувчи-
лар фикр-мулоҳазаларини тақдим 
этиш имкониятини берувчи WЕВ пор-
тали ишлаб чиқиш, тадбирлар ишти-
рокчилари учун йўловчи автобуси 
ташкил этиш режалаштирилган.

Ахборот технологиялари ва 
коммуникацияларини ривожланти-
риш вазири Ш. Шерматов IT Village 
кутилган натижани бера бошлагач, 
бундай мажмуалар республикамиз-
нинг бошқа ҳудудларида очилишини 
маълум қилди.

Эркин ПАРДАЕВ,
Нуробод тумани

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Нурхон ЭЛМИРЗАЕВА Нурхон ЭЛМИРЗАЕВА 

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлигида 2011 йил 14 июнда 0009-рақами билан агентлигида 2011 йил 14 июнда 0009-рақами билан 
рўйхатдан ўтказилган.рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 145 Буюртма рақами: Г – 145 
Адади: 4255Адади: 4255

Баҳоси келишилган нархда.Баҳоси келишилган нархда.
Топширилди – 19:00Топширилди – 19:00

Газета таҳририят компьютер марказида Газета таҳририят компьютер марказида 
терилди ҳамда дизайнертерилди ҳамда дизайнер

Маъруфжон РаҳмоновМаъруфжон Раҳмонов
томонидан саҳифаланди.томонидан саҳифаланди.

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Дилшод ШОУМАРОВДилшод ШОУМАРОВ
Сирожиддин САЙЙИДСирожиддин САЙЙИД  
Акшагул ТУЛЕГЕНОВААкшагул ТУЛЕГЕНОВА

Нодир ЖУМАЕВНодир ЖУМАЕВ
Шуҳрат АСЛОНОВШуҳрат АСЛОНОВ

Насим АЛИМОВНасим АЛИМОВ

СИДҚУ  
СОБИТЛИК

1980 йил. Бир куни уни ўзим ишлаёт-
ган Ўзбекистон Фанлар академиясининг 
ҳозирги Ўзбек тили, адабиёти ва фольк
лори институтида учратиб қолдим. Бола-
лар адабиёти  бўлимига ишга кирибди. 
У тенгилардан кўпларимиз, жумладан, 
Боқижон Тўхлиев, Зуҳриддин Исомидди-
нов, Нусратулла Жумахўжа, Нишонбой 
Ҳусанов, Зиёдулла Ҳамидов, Исҳоқхон 
Носиров, Анвар Жабборов, Акиф Багиров 
кейинчалик бошқа ишларга ўтиб кетдик. 
Лекин бу биродаримиз ҳозиргача сидқу 
собитлик билан шу илмий даргоҳда ишлаб 
келяпти. У бу ерда лаборант, катта лабо-
рант, стажёртадқиқотчи, кичик илмий 
ходим, илмий ходим, илмий котиб, ХХ аср 
ўзбек адабиёти ва ҳозирги адабий жара-
ён бўлими мудири бўлди, ҳозир эса катта 
илмий ходим.

“Диссертация” дегани илмфан-
нинг шундай бир қолипланган жанри-
ки, унчабунча тадқиқотчи унинг инжиқ-
данинжиқ талабларига дош беролмайди. 
Кўпчилик ҳатто ўрганолмайди. Бироқ қо-
липга тушмасангиз, иш ёқланмайди ҳам. 
Нима қилмоқ керак? Ана шундай илмий 
даражалар берувчи кенгашлар илмий 
котиблари диссертантлар жонига ора 
киради. Тадқиқотчи истайдимиистамай-
дими, қатъи назар, илмий котиб ишни ўша 
ОАК талаблари асосида шаклланган қо-
липга солдиради. Аммо бунинг ўзи ҳам 
меҳнатмашаққат талаб қиладида. Бу 
жиҳатдан қаҳрамонимизнинг омади чоп-
ган, эҳҳе, кўп йиллардан бери қанча ин-
сонлар дуосини олган.

ҒАЛВИР
Мана, энди ана шу 44 йиллик ма-

шаққатли илмийижодий меҳнат натижа-
ларини бир ғалвирдан ўтказиш маҳали 
келди. Хирмон чакана эмас.

Орада атоқли навоийшунос, Ўзбекис
тон Республикаси фан арбоби, Беруний 
мукофоти соҳиби, профессор Абдуқодир 
Ҳайитметов илмий раҳбарлигида “ХХ аср 
бошларидаги ўзбек болалар адабиёти ва 
Абдулла Авлоний ижоди” мавзусида ном-
зодлик диссертациясини ёқлади (1994). 
Аввал катта илмий ходим (2009), кейин 
профессор (2022) илмий унвонига сазо-
вор бўлди. Илмий раҳбарлигида 3 фан 
номзоди, 5 фалсафа доктори диссерта-
ция ёқлади. 9 фан номзоди ва фалсафа 
доктори диссертациясига расмий оппо-
нентлик қилди.

У ўзбек маърифатпарварлик адабиё
ти, адабий алоқалар ва таржимашунослик, 
хусусан, ўзбек болалар адабиёти йўна-
лишларида тадқиқот олиб боради. Ай-
ниқса, болалар адабиёти бўйи ча респуб
ликамизда етакчи мутахассислардан 
ҳисобланади. Мустақил ҳолда ва ҳамму-
аллифликда 10 дан ортиқ монография ва 
рисола эълон қилди. Респуб ликамиз ва 

хориж матбуотида 270 дан ортиқ илмий 
ва илмийоммабоп мақолалари чиқди.   
60 дан ортиқ республика, 10 дан ортиқ хо-
рижий илмий анжуманда маърузалар би-
лан иштирок этди.

“Жонажоним шеърият. 80йиллар ўз-
бек болалар шеърияти ҳақида баъзи қай-
длар”  (1997), “Ўзбек болалар адабиёти 
ва Абдулла Авлоний ижоди” (2004)  моно-
графиялари босилди, ҳаммуаллифликда 
“Турсунбой Адашбоев феноменига бир 
назар”, “Бадиий тасвир маҳорати” кито-
блари чиқди. Айниқса, унинг уч бор чоп 
этилган, О. Сафаров ва Б. Жамилова би-
лан ҳамкорликда таёрланган олий таълим 
муассасалари талабалари учун “Болалар 
адабиёти” дарслиги  ҳозирги кунда ҳам 
қўлланма вазифасини ўтаб келяпти. Аб-
дулла Авлонийнинг “Мухтасар тарихи ан-
биё ва тарихи ислом” рисоласини  луғат-
лар ва сўнгсўз илова қилган ҳолда нашрга 
тайёрлаб, чоп эттирди.

ПРОФЕССИОНАЛЛИК
Бир гапни айтсак, ҳеч кимнинг кўнг-

лига тегмасин. Очиғи, бизда дипломли-
лар жуда кўпу, аксинча, профессионал-
лар жуда кам. Профессионал бўлиш осон, 
деб ўйлайсизми? Бир саҳифалик ҳақиқий 
илмий матн битиш учун, биласизми, қанча 
илмий, имловий, услубий қонунқоидани 
билиш керак!

Қаҳрамонимиз – профессионал 
тадқиқотчи. У ўзбек болалар адабиёти 
тарихи ва ҳозирги ўзбек болалар адабиё
тининг тараққиёт тамойиллари, адабий 
алоқалар, таржима тарихи ва назарияси 
бўйича таниқли мутахассис. Ўзбек бола-
лар адабиётининг пайдо бўлиш, шаклла-
ниш ва тараққиёти тарихи муаммоларини 
ўрганиб, умумлаштирган. ХХ аср ва ис-
тиқлол даври ўзбек болалар шеърияти та-
комил хусусиятларининг илмийназарий 
жиҳатдан ўзига хос белгиларини тадқиқ 
этган. Абдулла Авлоний, Ҳамза Ҳаким-
зода Ниёзий, Ғафур Ғулом, Зафар Ди-
ёр, Қуддус Муҳаммадий, Қудрат Ҳикмат, 
Худойберди Тўхтабоев, Миразиз  Аъзам, 
Сафар Барноев, Турсунбой Адашбоев, 
Анвар Обиджон, Ҳамза Имонбердиев, 
Дилшод Ражаб, Абдураҳмон Акбар син-
гари шоирлар ижодининг ўзбек болалар 
шеърияти такомилидаги ўрни ва мавқеи
ни кўрсатиб берган. Унинг профессионал-
лиги замирида эса тартибинтизомлилик, 
сариштасаранжомлик ётади. 

“ДАРС ЎТИШДАН  
МАҚСАД  

МАОШ ОЛИШГИНА 
ЭМАС-КУ!..”

Бир куни раҳматли олим ва шоир укам, 
Бухоро давлат университети доценти, фи-
лология фанлари номзоди Мирзааҳмад 
Олимов аудиторияга кирса, талабалар 
йўқ эмиш. Вазиятни билиш учун деканат-

га борибди. Шунда яна бир муаллим ҳам 
гуруҳи аудиторияда йўқлигини айтиш учун 
кирган экан.  “Фалон юқори ташкилотдан 
мажлисга чақиришди, бу икки гуруҳ тала-
баларини ўша ёққа юбордик”, дейишибди 
деканатдагилар. “Урра!” – дебди шунда 
ҳалиги ўқитувчи: “Яхши бўлибдида, ўзи 
уйимда уста ишлаётган эди”. Укам аса-
бийлашиб, декан муовинига бақира ке-
тибди: “Нега гуруҳимни мажлисга юбора-
сизлар? Ахир, бугун уларга Гадоий ҳаёти 
ва ижодини ўргатишим керак эди”. Шунда 
декан муовини пинагини ҳам бузмай: “Ҳа, 
хўп, Гадоийни кейинги дарсда ўтиб бера-
верасиз. Шунга ота гўри қозихонами?” 
дебди. Мирзааҳмад баттар тутабдида: 
“Кейинги дарсда Лутфийни ўтишим ке-
ракку уларга!”.

Бизнинг қаҳрамонимиз ҳам ана шу 
укамиз тоифасига кирадиган муаллим-
лардан. Яқинда университетларимиздан 
бири уни мутахассис сифатида магистр-
ларга дарс ўтиш учун таклиф қилибди. 
Иккиуч марта дарсга кирибдию, ке йин 
ариза ёзиб, бўшаб кетибди. Сабабини 
суриштиришса: “Мен фақат маош олиш 
учунгина дарс ўтмайманку! Магистрант-
ларнинг эшитгиси, ўқигиси, илм ўрганги-
си йўқ. Афтидан, улар фақат диплом олиш 
учунгина дарсга келибкетишади”, дебди.

Эҳтимол, бу биродаримизнинг Фан-
лар академияси институтига садоқати-
нинг асл сабабларидан бири ҳам шудир.

САККИЗИНЧИ ДАҲА
Келинг, энди, камина нега у билан ҳар 

гал: “Ассалому алайкум ва раҳматуллоҳи 
ва баракатуҳу!” деб саломлашишим сири-
ни ошкор эта қолай: бу қадрдоним – тўрт 
фарзанднинг отаси, ўн неваранинг бобо-
си, 2даражали “Соғлом авлод учун” ор-
дени соҳиби Раҳматулла Баракаев! У шу 
кунларда муборак етмиш ёшни тўлдирди. 

Хуш келибсан, саккизинчи даҳа!..

Султонмурод ОЛИМ,
филология фанлари доктори,

Тошкент амалий фанлар  
университети профессори

ЭҲТИРОМ

РАҲМАТНИНГ БАРАКАСИРАҲМАТНИНГ БАРАКАСИ
ТАҚДИРНИНГ ЎЗИ КАБИ, ИСМ ҲАМ – ХУДОДАН. ТЎҒРИ, УНИ КИМДИР – БОБО, БИБИ, ОТА, ОНА ҚЎЯДИ. 

ЛЕКИН ЎША ОДАМНИНГ КЎНГЛИГА АЙНАН ШУ ИСМНИ СОЛГАН КИМ, АХИР?..
ЯҚИНЛАРИМ ОРАСИДА ШУНДАЙ БИР КИШИ БОРКИ, УНГА ҲАР ГАЛ, ҲАР САФАР ҲЕЧ ЭРИНМАСДАН: 

“АССАЛОМУ АЛАЙКУМ ВА РАҲМАТУЛЛОҲИ ВА БАРАКАТУҲУ”, ДЕБ САЛОМ БЕРАМАН. БУНИНГ САБАБИНИ 
МАҚОЛАМИЗ СЎНГРОҒИДА БИЛИБ ОЛАСИЗ.

ҚАҲҲОР РАҲМОНОВ ДЕГАН ФАКУЛЬТЕТДОШИМИЗ БЎЛАР ЭДИ, БИР БОСҚИЧ ЮҚОРИДА ЎҚИРДИ. 
ЁТОҚХОНАГА ОЗҒИН, БЎЙДОРРОҚ БИР СИНФДОШИ КЕЛИБ ТУРАРДИ. БИР-ИККИ КЎРИШГАНМИЗ. ЎЗИ-
КУ ЖУДА ХУШМУОМАЛА, БОСИҚ, ОППОҚ ЮЗЛИ, ЮМШОҚ ЙИГИТ ЭДИ. ЛЕКИН КЎЗОЙНАГИ УНИ ЯНА ҲАМ 
МАДАНИЯТЛИ, САВЛАТДОР ҚИЛИБ КЎРСАТАРДИ. 

НИЗОМИЙ НОМИДАГИ ТОШКЕНТ ДАВЛАТ ПЕДАГОГИКА ИНСТИТУТИ (ҲОЗИР УНИВЕРСИТЕТ)НИНГ 
ЎЗБЕК ТИЛИ ВА АДАБИЁТИ ФАКУЛЬТЕТИНИ БИТИРИБ (1975), БУХОРО ВИЛОЯТИНИНГ ВОБКЕНТ ТУМАНИДА 
МАКТАБ ЎҚИТУВЧИСИ, МАКТАБ ДИРЕКТОРИНИНГ ЎҚУВ ИШЛАРИ БЎЙИЧА ЎРИНБОСАРИ, ТУМАН ХАЛҚ 
ТАЪЛИМИ БЎЛИМИ МЕТОДИСТИ ВАЗИФАЛАРИДА ИШЛАГАН (1975–1980).

***
Савол: 
“Яқинда бир киши “Умра зиёратига борганларни ҳожи де-

маслик керак, гуноҳ бўлади”, деди, шу тўғрими?”.

ШАЙХ МУҲАММАД СОДИҚ 
МУҲАММАД ЮСУФ РОҲИМАҲУЛЛОҲ:

Умра Ҳаж эмас. Аммо мазкур гапни айтган одам гуноҳкор 
бўлади, деган гап йўқ.

***
Нуриддин домла ХОЛИҚНАЗАРОВ,
ЎЗБЕКИСТОН МУСУЛМОНЛАРИ ИДОРАСИ РАИСИ,
МУФТИЙ:

— Аллоҳ Таоло Қуръони каримда “Енглар, ичинглар, ле-
кин исроф қилманглар. Аллоҳ исроф қилувчиларни севмас” 
деб марҳамат қилганлар. Шундай ҳолатлар бўляптики, Ҳаж ва 
Умра зиёратига борган одам қайтиб келганидан кейин бориш-
га сарфлаган пулидан ўн баробар кўп пул сарфлаб, маросим 
ўтказяпти...

***
Шаҳзод, ТОШКЕНТ ШАҲРИ:

“Ҳаж ёки Умра зиёратига бориб келганларнинг хонадон-
ларига ҳаммамиз борамиз. Буёғи ўзбекчилик, ош-овқат та-
новул қилиб қайтаётганимизда мезбонлар ниманидир қўли-
мизга тутқазишади. Таомили шу. Айтиш жуда ноқула-ю, лекин 
ўша матоҳлар аксар ҳолларда ўзимизнинг Чорсу ё Ипподром 
бозоридан сотиб олинган тасбеҳ, жойнамозлар бўлади. Ахир 
узоқ сафардан шунча совға-салом олиб келинмаслиги аён-ку! 
Бундай сохта дабдаба, ортиқча сарф-харажат керакми ўзи?”

***
Обиддин МАҲМУДОВ,
ЎЗБЕКИСТОН ЁЗУВЧИЛАР УЮШМАСИ АЪЗОСИ: 

“...Ўтган йилнинг март ойида Умра зиёратига бориш насиб 
этди. Таассуротларим бир дунё! Бошидан айтиб қўяй: қуйи да 
ёзганларим ўз кўзим билан кўрганларим, кузатганларим ва 
улардан чиқарган хулосаларим! 

Мана зиёрат жойига ҳам етиб келинди. Бу ерда ҳам бема-
лолчилик: у ёққа аланглаймиз, бу ёққа аланглаймиз, сўнг, худ-
дики бир умр шу ерда яшаб қоладигандек узоқ вақт ўзимиз-
га мос жой ахтарамиз. Йўл-йўлакай ҳамроҳларимиз зерикиб 
қолмасликлари учун қисқа-қисқа, аммо кулгили ҳангомалар 
айтиб, хохолаб кулишамиз ҳам”... 

***
“Самарқандда бир тўйга бордик. Кутиб олаётган кайво-

нилардан бири секин сўради: “Ҳажга борганмисиз ё Умрага?” 
Иккаласигаям бормаганман ҳали, десам, “Сиз ҳув чеккадаги 
қурга ўтинг” деди. 

Кейин билсак, бир тараф “ҳожиқур-умрақур”, бошқа та-
раф эса “қорақур” экан...

УШБУ ДОЛЗАРБ МАВЗУГА БАҒИШЛАНГАН МАҚОЛАНИ 
ГАЗЕТАМИЗНИНГ КЕЙИНГИ СОНЛАРИДА ЎҚИЙСИЗ.

ЗИ¨РАТ ВА ЗИ¨ФАТ 
ЧЕГАРАСИНИ КИМ БУЗЯПТИ?

ДИҚҚАТ, АНОНС:


